
ᓯᑎᐱᕆ 13, 2016−ᒥ ᐃᓚᐃᓐ ᑮᓇᓐ ᐱᐊᖕᑦᔅ, ᑐᓴᖅᑕᐅᔪᓐᓇᖅᑐᓂᒃ ᑲᙳᓇᖅᑐᓕᕆᔪᓂᒡᓗ ᑲᒥᓯᓇ ᓄᓇᕗᒻᒥ 
ᐊᔭᐅᖅᑎᑦ ᑲᑎᒪᔨᓄᑦ ᐅᐸᒍᑎᓚᐅᖅᓯᒪᕗᖅ ᒐᕙᒪᒃᑯᑦ ᑮᓇᐅᔭᖏᑦ, ᐃᓛᒃᑰᖅᑐᑦ ᐱᓕᕆᔨᑦ ᐊᓯᖏᓪᓗ ᑎᒥᒋᔭᐅᔪᑦ 
ᑐᓴᖅᑎᑦᑎᔭᖅᑐᖅᖢᓂ 2015-2016 ᐊᕐᕌᒍᓕᒫᖅᓯᐅᑦ ᐅᓂᒃᑳᒥ ᐅᖃᐅᓯᖃᕆᐊᖅᑐᖅᖢᓂ. ᒐᕙᒪᓕᕆᔨᒃᑯᓐᓂ ᐱᓕᕆᔩᑦ 
ᑲᑎᒪᔨᓂᒃ ᑲᑎᒪᖃᑕᐅᓚᐅᕆᕗᑦ ᕿᒥᕐᕈᖃᑕᐅᓪᓗᑎᒡᓗ ᐊᕐᕌᒍᓕᒫᖅᓯᐅᒻᒥᒃ ᐅᓂᒃᑳᒥᒃ, ᐊᔭᐅᖅᑎᑦ ᑲᑎᒪᔨᑦ 
ᓴᖅᑭᑦᑎᕈᓘᔭᓚᐅᖅᐳᑦ ᖃᔅᓯᑲᓪᓚᖕᓂᒃ ᐱᔾᔪᑕᐅᓕᖅᐸᒃᑐᓂᒃ ᐱᔪᓐᓇᕐᓂᕐᒧᑦ ᑐᓴᖅᑕᐅᔪᓐᓇᖅᑐᓂᒃ ᓴᐳᔾᔨᓯᒪᓂᕐᒧᓪᓗ 
ᑐᓴᐅᒪᔭᐅᔭᕆᐊᖃᙱᑦᑐᓂᒃ, ᐊᒃᑐᐃᔾᔪᑕᐅᓇᓱᒋᔭᐅᔪᓂᒃ ᓄᓇᕗᒥᐅᓄᑦ. ᑲᑎᒪᖃᑕᐅᓚᐅᖅᖢᑎᑦ ᑭᖑᓂᐊᒍᑦ, ᐊᔭᐅᖅᑎᑦ 
ᑲᑎᒪᔨᑦ ᓴᖅᑭᑦᑎᓚᐅᖅᐳᑦ ᐅᓂᒃᑳᒥᓂᒃ ᕿᒥᕐᕈᓚᐅᖅᑕᖏᓐᓂᒃ ᐊᕐᕌᒍᓕᒫᖅᓯᐅᑦ ᐅᓂᒃᑳᒥᒃ ᑐᓴᖅᑕᐅᔪᓐᓇᖅᑐᓂᒃ 
ᑲᙳᓇᖅᑐᓕᕆᔪᓂᒡᓗ ᑲᒪᓯᓇᒧᑦ ᐅᑐᐱᕆ 2016−ᖑᑎᓪᓗᒍ. ᐊᔭᐅᖅᑎᑦ ᑲᑎᒪᔨᑦ ᐅᓂᒃᑳᖓ 12−ᓂᒃ 
ᐱᖁᔨᕗᖔᓕᐅᖅᓯᒪᕗᖅ ᓄᓇᕗᑦ ᒐᕙᒪᒃᑯᓐᓄᑦ ᐊᒻᒪ ᑐᓴᖅᑕᐅᔪᓐᓇᖅᑐᓂᒃ ᑲᙳᓇᖅᑐᓕᕆᔪᓂᒡᓗ ᑲᒥᓯᓇᒧᑦ. ᐃᓚᖏᑦ 
ᐱᖁᔨᕗᖔᓕᐊᑦ ᑐᕌᖓᕗᑦ ᐱᓕᕆᕝᕕᖕᒧᑦ ᐅᕝᕙᓘᓐᓃᑦ ᐱᔨᑦᑎᕋᖅᑎᓄᑦ ᐱᐅᓯᒋᐊᕈᑎᒃᓴᐅᓪᓗᑎᒃ ᐱᔪᓐᓇᕐᓂᕐᒥᒃ 
ᑐᓴᖅᑕᐅᔪᓐᓇᖅᑐᓂᒃ ᓴᐳᔾᔨᓯᒪᓂᕐᒧᓪᓗ ᐊᐅᓚᓂᕆᔭᐅᔪᒥᒃ ᐱᔨᑦᑎᕋᖅᑎᓄᑦ ᐅᕝᕙᓘᓐᓃᑦ ᐱᓕᕆᕝᕕᖕᒧᑦ.  

ᒪᓕᒃᖢᒍ ᒪᓕᒐᒃᓴᖅ 91(5) ᒪᓕᒐᓕᐅᕐᕕᖕᒥ ᒪᓕᒐᖏᓐᓂᒃ, ᓄᓇᕗᑦ ᒐᕙᒪᒃᑯᑦ 120−ᓂᒃ ᐅᓪᓗᓂᒃ ᓴᖅᑭᑦᑎᒋᐊᖃᖅᐳᑦ 
ᐊᔭᐅᖅᑎᑦ ᑲᑎᒪᔨᑦ ᐅᓂᒃᑳᖓᓐᓂᒃ ᐊᑕᖏᕐᓗᒋᑦ ᑭᐅᔪᓐᓇᓛᖁᓪᓗᒋᑦ. ᐊᐃᑦᑖᖑᒐᓗᐊᖅ, ᐱᓕᕆᕝᕕᖕᒥᐅᑦ 
ᐅᖓᕙᕆᐊᖅᓯᖁᔭᐅᓚᐅᕐᒪᑕ ᓴᖅᑭᑦᑎᓂᐊᖅᑎᓪᓗᒋᑦ ᑭᐅᔾᔪᑎᒃᓴᖏᓐᓂᒃ.   

ᑖᓐᓇ ᑭᐅᔾᔪᓯᖅ ᓴᖅᑭᑦᑎᔾᔪᑕᐅᕗᖅ ᐱᖁᔨᕗᖔᓕᐊᕆᔭᐅᓯᒪᔪᓂᒃ ᐊᔭᐅᖅᑎᑦ ᑲᑎᒪᔨᓄᑦ, ᐱᐅᓯᒋᐊᖅᑕᐅᑏᓐᓇᕋᓱᒃᖢᒍ 
ᐱᔪᓐᓇᕐᓂᕐᒧᑦ ᑐᓴᖅᑕᐅᔪᓐᓇᖅᑐᓂᒃ ᓴᐳᔾᔨᓯᒪᓂᕐᒧᓪᓗ.  

ᐊᔭᐅᖅᑎᑦ ᑲᑎᒪᔨᑦ ᐱᖁᔨᕗᖔᓕᐊᖓ 1:  
ᐊᔭᐅᖅᑎᑦ ᑲᑎᒪᔨᑦ ᐱᖁᔨᕗᖔᓕᐅᖅᐳᑦ ᓄᓇᕗᑦ ᒐᕙᒪᒃᑯᑦ ᐱᔭᕆᐅᖅᓴᖃᑦᑕᖁᓪᓗᒋᑦ ᐃᓚᓕᐅᔾᔨᕙᒡᓗᑎᒃ 
ᐊᕐᕌᒍᑕᒫᖅᓯᐅᑦ ᐅᓂᒃᑳᖓᓐᓂᒃ ᐊᐅᓚᑦᑎᔾᔪᓯᕐᓂᒃ ᐱᔪᓐᓇᕐᓂᕐᒧᑦ ᑐᓴᖅᑕᐅᔪᓐᓇᖅᑐᓂᒃ ᓴᐳᔾᔨᓯᒪᓂᕐᒧᓪᓗ ᐱᖁᔭᕐᒥ 
ᓇᓗᓇᐃᖅᓯᒪᑦᑎᐊᕐᓗᑎᒃ ᒐᕙᒪᒃᑯᓐᓄᑦ ᑎᒥᒋᔭᐅᔪᑦ ᐊᑐᓕᖅᑎᓯᒪᔭᖏᓐᓂᒃ ᐱᖁᔨᕗᖔᓕᐊᖑᖃᑦᑕᖅᓯᒪᔪᑦ 
ᑐᓴᖅᑕᐅᔪᓐᓇᖅᑐᓂᒃ ᑲᙳᓇᖅᑐᓕᕆᔪᓂᒡᓗ ᑲᒥᓯᓇᒧᑦ ᑮᓇᐅᔭᓕᕆᓐᓇᖅ ᐊᕐᕌᒍᒥ ᐊᕐᕌᒍᓕᒫᖅᓯᐅᑦ 
ᐅᓂᒃᑳᒦᖃᑕᐅᔪᓂᒃ.  

 

ᓄᓇᕗᑦ ᒐᕙᒪᒃᑯᑦ (GN) ᑭᐅᔭᖓ: 

ᓄᓇᕗᑦ ᒐᕙᒪᒃᑯᑦ ᓴᖅᑭᑦᑎᓲᖑᕗᑦ ᐊᕐᕌᒍᓕᒫᖅᓯᐅᒻᒥᒃ ᐅᓂᒃᑳᒥᓂᒃ ᓇᓗᓇᐃᔭᑦᑎᐊᖅᓯᒪᔪᓂᒃ ATIPP−ᒥ ᐱᖁᔭᓕᕆᔪᓂᒃ 
ᐊᐅᓚᓂᕆᔭᐅᔪᓂᒃ ᑭᖑᓪᓕᕐᒥ ᐊᕐᕌᒎᓵᖅᑐᒥᒃ ᐱᓕᕆᐊᖑᓚᐅᖅᑐᓂᒃ. ATIPP ᐊᒡᓚᕝᕕᐊᓂ ᐱᓕᕆᖃᑎᖃᓲᖑᕗᑦ 
ᐃᓄᖕᓂ ᑎᒥᒋᔭᐅᔪᓂᒃ ᖃᐅᔨᓇᓱᖃᑎᒋᕙᒃᖢᒋᑦ ᐅᓂᒃᑲᐅᓯᕆᕙᒃᖢᒋᓪᓗ ᐊᑐᓕᖅᑎᑕᐅᓂᖏᑦ ᐊᐅᓚᑦᑎᔨᐅᔪᓄᑦ 
ᐸᕐᓇᐃᔨᑦ ᑲᑎᒪᔨᓄᑦ ᐱᖁᔨᕗᖔᓕᐊᖏᓐᓂᒃ ᖃᐅᔨᓇᓱᒍᑕᐅᕙᒃᖢᓂ ᐊᑲᐅᓛᒃᑯᑦ ᑖᒃᑯᓂᖓ ᑐᑭᓯᒋᐊᕈᑎᓂᒃ 
ᐅᓂᒃᑲᐅᓯᖃᕈᓐᓇᕐᓂᕐᒥᒃ ᓯᕗᓂᒃᓴᒥ ᐅᓂᒃᑳᖅᑕᐅᖃᑦᑕᓛᖅᑐᓄᑦ.   

 

 
 
ᐊᔭᐅᖅᑎᑦ ᑲᑎᒪᔨᑦ ᐱᖁᔨᕗᖔᓕᐊᖓ 2:  
ᐊᔭᐅᖅᑎᑦ ᑲᑎᒪᔨᑦ ᐅᖃᒃᑲᓐᓂᖅᐳᑦ ᐃᑲᔪᖅᓱᐃᓂᖏᓐᓂᒃ ᖃᐅᔨᒪᔭᐅᖁᓪᓗᒍ ᓄᓇᕗᑦ ᒐᕙᒪᒃᑯᑦ ᓴᐳᔾᔨᖃᑦᑕᕐᓂᖏᓐᓂᒃ 
ᐃᓄᖕᓅᖓᔪᓂᒃ ᑕᑯᔭᐅᔭᕆᐊᖃᙱᑦᑐᓂᒃ ᐊᒃᓱᕉᑎᒋᔭᐅᓂᖅᐹᖑᓪᓗᓂ.  
ᐊᔭᐅᖅᑎᑦ ᑲᑎᒪᔨᑦ ᑎᓕᐅᕆᕗᑦ ᓄᓇᕗᑦ ᒐᕙᒪᒃᑯᑦ ᐱᓕᕆᕝᕕᖏᓐᓂᒃ, ᒐᕙᒪᒃᑯᑦ ᑎᒥᖁᑎᖏᓐᓂᒃ ᐊᒻᒪ ᓄᓇᕘᒥ 
ᑯᐊᐳᕇᓴᓂᒃ ᑕᑯᒃᓴᐅᑎᑦᑎᖃᑦᑕᖁᓪᓗᒋᑦ ᑐᑭᓯᓇᖅᑐᓂᒃ ᐱᓕᕆᖃᑕᐅᓇᓱᓪᓚᕆᖁᓪᓗᒋᑦ ᐊᑐᐃᓐᓇᐅᓗᑎᒃ, 

ᑲᑐᔾᔨᖃᑎᒌᒡᓗᑎᒃ ᐊᒻᒪ ᑕᑯᒃᓴᐅᓗᑎᒃ ᐱᓕᕆᐊᖓ ᐱᓕᕆᐊᕆᑦᑎᐊᕐᓗᒍ ᐃᓛᒃᑰᖅᑐᓕᒫᑦ ᐱᓕᕆᔨᓄᑦ ᒪᓕᒐᓕᐅᕐᕕᖕᒥ 
ᒪᓕᒐᖅᑎᒍᑦ ᐱᔭᒃᓴᖃᖅᑎᓪᓗᒋᑦ ᖃᐅᔨᒪᔭᐅᖁᓪᓗᒋᑦ ᒐᕙᒪᒃᑯᑦ ᒪᓕᑦᑎᐊᕋᓗᐊᕐᒪᖔᑕ ᒪᓕᒋᐊᓕᖕᓄᑦ 
ᒪᓕᒐᙳᖅᑎᑕᐅᓯᒪᔪᓄᑦ ᐱᔪᓐᓇᕐᓂᕐᒧᑦ ᑐᓴᖅᑕᐅᔪᓐᓇᖅᑐᓂᒃ ᓴᐳᔾᔨᓯᒪᓂᕐᒧᓪᓗ ᑐᓴᐅᒪᔭᐅᔭᕆᐊᖃᙱᑦᑐᓂᒃ 
ᐱᖁᔭᕐᒧᑦ, ᐃᓕᑕᕆᔭᐅᓯᒪᔪᑦ ᐅᖃᐅᓰᑦ ᐱᖁᔭᕐᒧᑦ, ᐃᓄᐃᑦ ᐅᖃᐅᓯᖏᑦ ᓴᐳᒻᒥᔭᐅᓂᖏᓐᓄᑦ ᐱᖁᔭᕐᒧᑦ ᐊᒻᒪ 
ᓄᑕᖅᑲᓄᑦ ᒪᒃᑯᒃᑐᓪᓗ ᑭᒡᒐᖅᑐᐃᔨᒃᑯᑦ ᐱᖁᔭᕐᒧᑦ.  
ᐊᔭᐅᖅᑎᑦ ᑲᑎᒪᔨᑦ ᐱᔪᒃᓯᑦᑎᐊᖅᐳᑦ ᕿᒥᕐᕈᓂᐊᕈᒪᓪᓗᑎᒃ ᑐᓴᖅᑕᐅᔪᓐᓇᖅᑐᓂᒃ ᑲᙳᓇᖅᑐᓕᕆᔪᓂᒡᓗ ᑲᒥᓯᓇᐅᑉ 
ᑭᖑᓪᓕᖅᐹᖅ ᐅᓂᒃᑳᓕᐊᖓᓐᓂᒃ ᐊᒡᓚᕝᕕᐊᑕ ᑐᓴᖅᑕᐅᔭᕆᐊᖃᙱᑦᑐᓂᒃ ᑕᒻᒪᖅᓯᒪᔪᖅᓯᐅᖅᓯᒪᔭᖏᓐᓂᒃ ᕿᑭᖅᑕᓃ 
ᐋᓐᓂᐊᕕᐊᓗᖕᒥ. 

 

ᓄᓇᕗᑦ ᒐᕙᒪᒃᑯᑦ (GN) ᑭᐅᔭᖓ: 

ᓄᓇᕗᑦ ᒐᕙᒪᒃᑯᑦ ᐅᖃᒃᑲᓐᓂᖅᐳᑦ ᐱᓕᕆᐊᖓᓐᓂᒃ ᖃᐅᔨᒪᔭᐅᑎᑦᑎᓇᓱᒃᖢᑎᒃ ᐊᑐᐃᓐᓇᐅᓂᖏᓐᓂᒃ 
ᑕᑯᒃᓴᐅᓂᖏᓐᓂᒡᓗ ᑲᑐᔾᔨᖃᑎᒌᒍᑎᓂᒃ ᑕᒪᐃᓐᓄᑦ ᐃᓛᒃᑰᖅᑐᑦ ᐱᓕᕆᔨᓄᑦ ᒪᓕᒐᓕᐅᕐᕕᖕᒥ.  

 

ᐊᔭᐅᖅᑎᑦ ᑲᑎᒪᔨᑦ ᐱᖁᔨᕗᖔᓕᐊᖓ 3:  
ᐊᔭᐅᖅᑎᑦ ᑲᑎᒪᔨᑦ ᐱᖁᔨᕗᖔᓕᐅᖅᐳᑦ ᓄᓇᕗᑦ ᒐᕙᒪᒃᑯᑦ ᑭᐅᔾᔪᑎᖓ ᑖᔅᓱᒧᖓ ᐅᓂᒃᑳᒧᑦ ᐃᓚᓕᐅᔾᔨᓯᒪᓂᖓᓂᒃ 
ᓇᓗᓇᐃᑦᑎᐊᖅᓯᒪᔪᓂᒃ ᑐᑭᓯᓇᖅᑎᑦᑎᓯᒪᓂᖏᓐᓂᒃ ᖃᓄᖅ ᐃᖅᑲᓇᐃᔭᖅᑎᖏᑦ ᐱᓕᒻᒪᒃᓴᖃᑦᑕᕐᒪᖔᑕ 
ᐃᓕᓐᓂᐊᖃᑦᑕᕐᒪᖔᑕᓗ ᑐᑭᓯᒋᐊᒐᒃᓴᙳᖅᖢᑎᒃ ᐱᔭᐅᔭᕆᐊᓖᑦ ᐅᓂᒃᑲᐅᓯᕆᔭᕆᐊᓕᑦ ᓯᖁᒥᑦᑎᓯᒪᔪᑦ 
ᑐᓴᖅᑕᐅᔭᕆᐊᖃᙱᑦᑐᓂᒃ ᐱᔪᓐᓇᕐᓂᕐᒥᒃ ᑐᓴᖅᑕᐅᔪᓐᓇᖅᑐᓂᒃ ᓴᐳᔾᔨᓯᒪᓂᕐᒧᓪᓗ ᑐᓴᐅᒪᔭᐅᔭᕆᐊᖃᙱᑦᑐᓄᑦ 
ᐱᖁᔭᕐᒥᒃ.   

 

ᓄᓇᕗᑦ ᒐᕙᒪᒃᑯᑦ (GN) ᑭᐅᔭᖓ: 

ᑕᒪᕐᒥᒃ ATIPP ᐃᓕᓐᓂᐊᖅᑕᐅᔪᒃᓴᑦ ᐃᓕᓐᓂᐊᖅᑕᐅᓯᒪᔪᑦ ᓄᓇᕘᒥ ATIPP ᐊᒡᓚᕝᕕᐊᓂ ᐃᓚᖃᖅᐳᑦ ᐊᐅᓚᙱᑦᑐᓂᒃ 
ᑕᕐᕆᔮᒃᓴᓂᒃ ᑐᑭᓯᒋᐊᒐᒃᓴᓂᒡᓗ ᐋᖅᑭᒃᑕᐅᓯᒪᔪᓂᒃ ᐅᓂᒃᑲᐅᓯᕆᔭᕆᐊᓕᖕᓂᒃ ᑐᓴᖅᑕᐅᔭᕆᐊᖃᙱᑦᑐᓂᒃ 
ᓯᖁᒥᑦᑎᓂᕐᒥᒃ. ᑖᒃᑯᐊ ᑐᑭᓯᒋᐊᒐᒃᓴᑦ ᐃᓚᖃᖅᐳᑦ ᑭᓱᓂᒃ ᓴᖅᑭᔾᔪᑎᖃᓲᖑᖕᒪᖔᑕ ᑐᓴᖅᑕᐅᔭᕆᐊᖃᙱᑦᑐᓂᒃ 
ᓯᖁᒥᑦᑎᓂᕐᒥᒃ, ᐃᖅᑲᓇᐃᔭᖅᑎᑦ ᐱᓕᕆᐊᒃᓴᖃᖅᐳᑦ ᐱᔭᕆᐊᒃᖠᑎᑦᑎᓇᓱᒃᐸᒃᖢᑎᒃ ᐅᓂᒃᑲᐅᓯᕆᕙᒡᓗᒋᓪᓗ 
ᑐᓴᖅᑕᐅᔭᕆᐊᖃᙱᑦᑐᓂᒃ ᓯᖁᒥᑕᐅᔪᑦ, ᑭᓇᒧᓪᓗ ᓯᖁᒥᑕᐅᓚᐅᕐᒪᖔᑦ ᑐᓴᖅᑕᐅᔭᕆᐊᖃᙱᑦᑐᖅ 
ᐅᓂᒃᑲᐅᓯᕆᕙᒡᓗᒋᑦ. ᐃᖅᑲᓇᐃᔭᖅᑏᑦ ᑐᓴᐅᒪᑎᑕᐅᒋᓪᓗᑎᒃ ᐃᑲᔫᑎᒃᓴᓂᒃ ᐊᑐᐃᓐᓇᐅᔪᓂᒃ ᐃᑲᔫᑎᒃᓴᒃᑲᓐᓂᕆᓪᓗᓂᒋᑦ 
ᑐᑭᓯᒋᐊᒐᒃᓴᒃᑲᓐᓂᕆᓪᓗᓂᒋᓪᓗ.  

 
 
 
ᐊᔭᐅᖅᑎᑦ ᑲᑎᒪᔨᑦ ᐱᖁᔨᕗᖔᓕᐊᖓ 4:  
ᐊᔭᐅᖅᑎᑦ ᑲᑎᒪᔨᑦ ᐅᖃᒃᑲᓐᓂᖅᐳᑦ ᐃᑲᔫᑎᒃᓴᖏᑦ ᖃᐅᔨᒪᔾᔪᑎᒃᓴᑦ ᓈᒻᒪᒃᑐᓂᒃ ᒪᓕᒐᓕᕆᔾᔪᑎᓂᒃ ᐱᓕᕆᐊᒃᓴᖏᑦ 
ᐱᔾᔪᑎᓖᑦ ᐱᔪᓐᓇᕐᓂᕐᒧᑦ ᑐᓴᖅᑕᐅᔪᓐᓇᖅᑐᓂᒃ ᓴᐳᔾᔨᓯᒪᓂᕐᒧᓪᓗ ᑐᓴᖅᑕᐅᔭᕆᐊᖃᙱᑦᑐᓂᒃ ᐊᑐᖅᑕᐅᓂᖏᓐᓂᒃ 
ᑲᓇᑕᒥ, ᓄᓇᕘᒥ ᐊᒻᒪ ᕼᐋᒻᒪᓚᒃᑯᓐᓂ ᒐᕙᒪᒋᔭᐅᔪᓂᒃ ᓄᓇᕗᒻᒥ.  
ᐊᔭᐅᖅᑎᑦ ᑲᑎᒪᔨᑦ ᐅᖃᒃᑲᓐᓂᖅᐳᑦ ᐱᖁᔨᕗᖔᓕᐊᖓᓐᓂᒃ ᓄᓇᕗᑦ ᒐᕙᒪᒃᑯᑦ ᑭᐅᔾᔪᑖ ᑖᔅᓱᒧᖓ ᐅᓂᒃᑳᓕᐊᒧᑦ 
ᑐᑭᓯᓇᑦᑎᐊᖅᑐᓂᒃ ᓄᑖᙳᕆᐊᖅᓯᒪᓂᖏᓐᓂᒃ ᐱᓕᕆᐊᖏᓐᓂᒃ ᒫᓐᓇᒧᑦ ᑎᑭᖦᖢᒍ ᐱᓕᕆᖃᑎᖃᖃᑦᑕᕐᓂᖏᓐᓂᒃ 
ᓄᓇᕗᒻᒥ ᑲᑎᒪᔩᑦ ᕼᐋᒻᒪᓚᒃᑯᓐᓂ, ᐱᓕᒻᒪᒃᓴᖅᑐᓕᕆᔨᑦ ᑲᑐᔾᔨᖃᑎᒌᓂᒃ ᐊᒻᒪ ᑐᓴᖅᑕᐅᔪᓐᓇᖅᑐᓂᒃ 

ᑲᙳᓇᖅᑐᓕᕆᔪᓂᒡᓗ ᑲᒥᓯᓇᐅᑉ ᐊᒡᓚᕝᕕᐊᓂ ᕿᒥᕐᕈᓂᐊᓕᕌᖓᑕ ᐱᔾᔪᑕᐅᔪᓂᒃ ᑐᓴᖅᑕᐅᔪᓐᓇᖅᑐᓂᒃ 
ᓴᐳᔾᔨᓯᒪᓂᕐᒧᓪᓗ ᑐᓴᖅᑕᐅᔭᕆᐊᖃᙱᑦᑐᓂᒃ ᕼᐋᒻᒪᓚᒃᑯᑎᒎᖅᑐᓂᒃ ᓄᓇᕗᒻᒥ.  
ᐊᔭᐅᖅᑎᑦ ᑲᑎᒪᔨᑦ ᐱᖁᔨᕗᖔᓕᐅᒃᑲᓐᓂᖅᐳᑦ ᓄᓇᕗᑦ ᒐᕙᒪᒃᑯᑦ ᑭᐅᔾᔪᑖ ᑖᔅᓱᒧᖓ ᐅᓂᒃᑳᓕᐊᒧᑦ 
ᑐᑭᓯᓇᑦᑎᐊᕐᓂᖓᓂᒃ ᐅᓪᓗᖏᑦ, ᐅᐸᒍᑎᖃᑦᑕᓚᐅᖅᑐᑦ ᐊᒻᒪ ᖃᓄᐃᓕᖓᓕᕐᓂᕆᖃᑦᑕᓚᐅᖅᑕᖏᑦ 
ᑲᑎᒫᓪᓚᓚᐅᖅᑎᓪᓗᒋᑦ ᒫᓐᓇᒧᑦ ᑎᑭᖦᖢᒍ ᕼᐋᒻᒪᓚᒃᑯᑦ ᐊᒻᒪ ᓄᓇᕗᒻᒥ ᑲᑎᒪᔩᑦ ᕼᐋᒻᒪᓚᒃᑯᓐᓄᑦ.  
ᐊᔭᐅᖅᑎᑦ ᑲᑎᒪᔨᑦ ᐱᖁᔨᕗᖔᓕᐅᒃᑲᓐᓂᖅᐳᑦ ᓄᓇᕗᑦ ᒐᕙᒪᒃᑯᑦ ᑭᐅᔾᔪᑎᖓ ᑖᔅᓱᒧᖓ ᐅᓂᒃᑳᓕᐊᒧᑦ 
ᑐᑭᓯᓇᑦᑎᐊᖅᑐᒥᒃ ᓄᑖᙳᕆᐊᖅᓯᒪᓂᖏᓐᓂᒃ ᑲᑐᔾᔨᖃᑎᒌᒃᖢᑎᒃ ᐃᓕᓐᓂᐊᖅᑎᑦᑎᔾᔪᑎᒋᓯᒪᔭᖏᓐᓂᒃ 
ᐃᓚᐅᑎᑕᐅᕙᒃᖢᑎᒃ ᕼᐋᒻᒪᓚᒃᑯᓐᓄᑦ ᐃᖅᑲᓇᐃᔭᖅᑎᑦ, ᒐᕙᒪᓕᕆᔨᒃᑯᑦ, ᐱᓕᒻᒪᒃᓴᖅᑐᓕᕆᔨᑦ ᑲᑐᔾᔨᖃᑎᒌᖏᑦ 
ᐊᓯᖏᓪᓗ ᐱᓕᕆᔨᑦ, ᐅᑯᐊ ᐃᓚᐅᓪᓗᑎᒃ:  

• ᖃᔅᓯᐅᓂᖏᑦ ᐃᓕᓐᓂᐊᖅᑎᑦᑎᓂᕐᒧᑦ ᐱᒋᐊᖅᑕᐅᓯᒪᔪᑦ ᐃᓚᐅᑎᑕᐅᕙᒃᖢᑎᒃ ᕼᐋᒻᒪᓚᒃᑯᑦ ᐃᖅᑲᓇᐃᔭᖅᑎᖏᑦ 
; ᐊᒻᒪ  

• ᐃᓕᓐᓂᐊᕆᐊᖃᑕᐅᖃᑦᑕᖅᑐᑦ ᐅᐸᒍᑎᖃᑦᑕᕐᓂᖏᑦ ᑕᒪᐃᓐᓄᑦ ᐃᓕᓐᓂᐊᖅᑎᑦᑎᓂᕐᒧᑦ ᐱᒋᐊᖅᑎᑕᐅᓯᒪᔪᓂᒃ.  
 
ᐊᔭᐅᖅᑎᑦ ᑲᑎᒪᔨᑦ ᐱᖁᔨᕗᖔᓕᐅᒃᑲᓐᓂᖅᐳᑦ ᓄᓇᕗᑦ ᒐᕙᒪᒃᑯᑦ, ᐱᓕᕆᖃᑎᖃᕐᓗᑎᒃ ᓈᒻᒪᒃᑐᓂᒃ 
ᓇᖕᒥᓂᖃᖃᑕᐅᔪᓂᒃ, ᖃᐅᔨᓴᖅᐸᒡᓗᒋᑦ ᐱᓕᕆᐊᖑᔪᓐᓇᖅᑐᑦ ᑐᓴᖅᑕᐅᑎᒋᐊᖅᐸᑦ ᐱᔪᓐᓇᕐᓂᕐᒧᑦ ᑐᓴᖅᑕᐅᔪᓐᓇᖅᑐᓂᒃ 
ᓴᐳᔾᔨᓯᒪᓂᕐᒧᓪᓗ ᑐᓴᖅᑕᐅᔭᕆᐊᖃᙱᑦᑐᓂᒃ ᒪᓕᒐᓕᐊᖑᓯᒪᔪᓂᒃ ᑐᕌᖓᔪᑦ ᕼᐋᒻᒪᓚᒃᑯᓐᓄᑦ ᐊᒻᒪ/ᐅᕝᕙᓘᓐᓃᑦ 
ᓄᓇᕘᒥ ᐱᔪᓐᓇᕐᓂᕐᒧᑦ ᑐᓴᖅᑕᐅᔪᓐᓇᖅᑐᓂᒃ ᓴᐳᔾᔨᓯᒪᓂᕐᒧᓪᓗ ᑐᓴᖅᑕᐅᔭᕆᐊᖃᙱᑦᑐᓂᒃ ᐱᖁᔭᖅ ᕼᐋᒻᒪᓚᒃᑯᓐᓄᑦ 
ᐊᑐᖅᑕᐅᓕᕐᓗᓂ ᐱᐅᓯᖃᕐᓗᑎᒃ ᓴᖅᑭᑦᑎᔾᔪᑕᐅᔪᓐᓇᖅᑐᒥᒃ ᐊᐅᓚᑦᑎᓂᕐᒧᑦ ᐃᓱᒫᓘᑕᐅᔪᓂᒃ ᐱᔪᓐᓇᕐᓂᕆᔭᐅᓗᓂ 
ᕼᐋᒻᒪᓚᒃᑯᓐᓄᑦ ᑭᐅᔪᓐᓇᕐᓗᑎᒃ ᐱᔪᓐᓇᕐᓂᕐᒧᑦ ᑐᒃᓯᕋᐅᑕᐅᓯᒪᔪᓂᒃ.  
ᐊᔭᐅᖅᑎᑦ ᑲᑎᒪᔨᑦ ᐱᖁᔨᕗᖔᓕᐅᒃᑲᓐᓂᖅᐳᑦ ᓄᓇᕗᑦ ᒐᕙᒪᒃᑯᑦ ᑭᐅᔾᔪᑎᒋᔭᖓ ᑖᔅᓱᒧᖓ ᐅᓂᒃᑳᓕᐊᒧᑦ 
ᐱᑕᖃᕐᓂᖓᓂᒃ ᑎᑎᕋᖅᓯᒪᔪᓂᒃ ᓇᓗᓇᐃᖅᓯᒪᓪᓗᑎᒃ ᐱᓕᕆᐊᖑᖔᕈᓐᓇᖅᑐᓂᒃ ᒐᕙᒪᒃᑯᑦ ᒫᓐᓇᒃᑯᑦ 
ᐃᓱᒪᒋᕙᓪᓕᐊᔭᖏᓐᓂᒃ ᐃᒃᐱᒋᓪᓗᒋᑦ ᖃᓄᖅ ᐸᕐᓇᒃᑕᐅᔪᑦ ᐃᓚᓕᐅᔾᔨᓂᐊᕐᓗᑎᒃ ᐱᔪᓐᓇᕐᓂᕐᒧᑦ ᑐᓴᖅᑕᐅᔪᓐᓇᖅᑐᓂᒃ 
ᓴᐳᔾᔨᓯᒪᓂᕐᒧᓪᓗ ᑐᓴᖅᑕᐅᔭᕆᐊᖃᙱᑦᑐᓂᒃ ᐱᖁᔭᕐᒥ ᕼᐋᒻᒪᓚᒃᑯᓐᓄᑦ.  

 

ᐅᓪᓗᖅ ᕼᐋᒻᒪᓚᒃᑯᑦ/ᑲᑐᔾᔨ
ᖃᑎᒌᑦ 

ᖃᓄᐃᓕᐅᖅᖢᑎᒃ ᑐᓴᕋᓱᖕᓂᖅᐸᑦ ᖃᓄᐃᓕᖓᓕᕐᓂᖏᑦ 

ᓄᕕᐱᕆ 3, 2011 ᐃᖃᓗᖕᓂ 
ᓄᓇᓕᐸᐅᔭᖅ 

ᑲᑎᒪᖃᑎᒋᓪᓗᒋᑦ ᓄᓇᓕᐸᐅᔭᕐᒥ 
ᐊᖓᔪᖅᑲᐅᑎᑦ ᐱᔪᓐᓇᕐᓂᕐᒥᒃ 
ᑐᓴᖅᑕᐅᔪᓐᓇᖅᑐᓂᒃ ᓴᐳᔾᔨᓯᒪᓂᕐᒧᓪᓗ 
ᑐᓴᐅᒪᔭᐅᔭᕆᐊᖃᙱᑦᑐᓂᒃ ᐱᓕᕆᔨᑦ, 
ᐱᓕᕆᐊᕆᓇᓱᒋᐊᖃᖅᑐᑦ 
ᓄᓇᓕᐸᐅᔭᕐᒥ ᐊᒻᒪ ᑭᖑᓪᓕᕐᒥ 
ᐱᓕᕆᐊᖑᔪᒃᓴᑦ  

ᐊᖏᖃᑎᒌᓚᐅᖅᐳᑦ 
ᐱᓕᕆᖃᑎᒌᖕᓂᐊᕐᓂᕋᖅᖢᑎᒃ 
ᑐᑭᓯᐊᖃᑦᑕᐅᑎᓕᕐᓗᑎᒃ ᐱᔾᔪᑕᐅᔪᓂᒃ 
ᐱᔭᒃᓴᐅᓕᖅᐸᒃᑐᓂᒃ ᓄᓇᓕᐸᐅᔭᕐᒥ 
ᖃᐅᔨᒪᓕᕐᓗᒋᓪᓗ ᐊᑲᐅᓛᒃᑯᑦ 
ᐱᓕᕆᐊᕆᔪᓐᓇᖅᑐᑦ ᓯᕗᒻᒧᑦ ᐃᖏᕐᕋᓗᑕ.  

ᓄᕕᐱᕆ 22, 2011 ᐃᖃᓗᖕᓂ 
ᓄᓇᓕᐸᐅᔭᖅ 

 ᑲᑎᒪᔪᑦ ᓄᓇᕗᑦ ᒐᕙᒪᒃᑯᑦ ᐊᒻᒪ 
ᓄᓇᓕᐸᐅᔭᕐᒥ ᐃᖅᑲᓇᐃᔭᖅᑎᑦ 
ᐱᔾᔪᑎᒋᓪᓗᒋᑦ ᐱᔭᐅᔭᕆᐊᓕᑦ 
ᐱᔪᓐᓇᕐᓂᕐᒥᒃ ᑐᓴᖅᑕᐅᔪᓐᓇᖅᑐᓂᒃ 
ᓴᐳᔾᔨᓯᒪᓂᕐᒧᓪᓗ 
ᑐᓴᐅᒪᔭᐅᔭᕆᐊᖃᙱᑦᑐᓄᑦ  

ᓄᓇᓕᐸᐅᔭᕐᒥ ᐃᖅᑲᓇᐃᔭᖅᑎᑦ 
ᑐᓴᕋᓱᖃᑎᒋᓪᓗᒋᑦ.  

ᓄᕕᐱᕆ 23, 2011 ᑕᒪᐃᓐᓂᒃ ᐃᓚᐅᖁᔨᓂᕐᒧᑦ ᑎᑎᕋᖅᑕᐅᔪᖅ   
ᑎᓯᐱᕆ 13, 2011 ᐃᖃᓗᖕᓂ 

ᓄᓇᓕᐸᐅᔭᖅ 
 ᐃᖃᓗᖕᓂ ᓄᓇᓕᐸᐅᔭᕐᒥ ᓴᐳᓐᓂᐊᖅᑎᑦ 

ᑲᑎᒪᔨᓄᑦ ᐅᓂᒃᑳᖅᐳᑦ, 
ᐃᓚᓕᐅᔾᔭᐅᓪᓗᑎᒃ ᐱᔭᐅᔭᕆᐊᓕᑦ 
ᐱᔪᓐᓇᕐᓂᕐᒥᒃ ᑐᓴᖅᑕᐅᔪᓐᓇᖅᑐᓂᒃ 
ᓴᐳᔾᔨᓯᒪᓂᕐᒧᓪᓗ 
ᑐᓴᐅᒪᔭᐅᔭᕆᐊᖃᙱᑦᑐᓄᑦ ᒪᓕᒃᖢᒋᑦ.  
ᓴᐳᓐᓂᐊᖅᑎᖓᑦ ᐅᖃᐅᔾᔨᓚᐅᖅᐳᖅ 
ᑕᐃᔅᓱᒪᓂᐅᑎᓪᓗᒍ 
“ᓴᖅᑭᑦᑎᒋᐊᖃᕐᓂᖏᓐᓂᒃ 

ᑐᓴᖅᑕᐅᔭᕆᐊᖃᙱᑦᑐᓂᒃ 
ᒪᓕᒋᐊᖃᖅᑕᖓᓐᓂᒃ ᓴᖅᑭᑦᑎᓯᒪᔪᒥᒃ 
ᖃᓄᖅ ᑲᑎᒪᔨᑦ, ᐊᑐᓂ ᑲᑎᒪᔨᑦ ᐊᒻᒪ 
ᒪᐃᔭᖓ ᑲᒪᒋᔭᖃᕆᐊᖃᕐᒪᖔᑕ 
ᐃᓄᖕᒨᖓᔪᓂᒃ ᑐᑭᓯᒋᐊᕈᑎᓂᒃ 
ᓇᓗᓇᐃᖅᓯᒪᔪᖅ ᓴᐳᔾᔨᓯᒪᓂᕐᒧᑦ ᐱᖁᔭᕐᒥ 
ᑲᑎᒪᔨᓄᑦ ᑲᒪᒋᔭᐅᓲᓂᒃ;” 
(ᑲᑎᒪᔨᑦ ᑲᑎᒪᔾᔪᑎᖓ ᓈᓴᐅᑎᓕᒃ 22 
ᑎᓯᐱᕆ 13, 2011) 

ᐊᐃᕐᕆᓕ 2, 2012 ᑕᒪᐃᓐᓂᒃ 
ᕼᐋᒻᒪᓚᒃᑯᓐᓂ/ᓄᓇ
ᕗᒻᒥ ᑲᑎᒪᔩᑦ 
ᕼᐋᒻᒪᓚᒃᑯᓐᓄᑦ 
(NAM) 

ᑎᑎᖅᑲᖅ ᑐᙵᓱᒃᑎᑦᑎᔾᔪᑎ 
ᐃᓚᐅᖁᔨᓪᓗᑎᒃ ᐱᖓᓱᓂᒃ ᐅᓪᓗᓂᒃ 
ATIPP ᐃᓕᓐᓂᐊᖅᑎᑕᐅᑎᓪᓗᒋᑦ 
ᐃᖃᓗᖕᓂ.  

ᑭᒻᒥᕈᑦ, ᓇᐅᔮᑦ ᐊᒻᒪ ᐃᖃᓗᖕᓂ 
ᓄᓇᓕᐸᐅᔭᖅ ᐃᖅᑲᓇᐃᔭᖅᑎᒥᓂᒃ 
ᐃᓕᓐᓂᐊᕆᐊᖅᑎᑦᑎᓚᐅᖅᐳᑦ 
(ᐅᓂᒃᑲᐅᓯᐅᓯᒪᔪᖅ 2012-2013 
ᐊᕐᕌᒍᓕᒫᖅᓯᐅᑦ ᐅᓂᒃᑳᒥ) 

ᒪᐃ 7-9, 2012 ᑭᒻᒥᕈᑦ, ᓇᐅᔮᑦ, 
ᐃᖃᓗᖕᓂ 
ᓄᓇᓕᐸᐅᔭᖅ  
 
*ᑐᓴᖅᑕᐅᔪᓐᓇᖅᑐᓂ
ᒃ 
ᑲᙳᓇᖅᑐᓕᕆᔪᓂᒡ
ᓗ ᑲᒥᓯᓇ 
ᑲᑎᒪᖃᑕᐅᓪᓗᓂ  

ᐅᓪᓗᓄᑦ ᐱᖓᓱᓄᑦ ᐃᓕᓐᓂᐊᖅᑐᑦ - 
ᕼᐋᒻᒪᓚᒃᑯᓕᒫᖅ ᑐᙵᓱᒃᑎᑕᐅᔪᑦ, 
ᐱᖓᓱᐃᓐᓇᑦ 
ᐃᓕᓐᓂᐊᖅᑎᑦᑎᖃᑕᐅᓪᓗᑎᒃ  

ᐅᓪᓗᓄᑦ ᐱᖓᓱᓄᑦ ᐃᓕᓐᓂᐊᕐᓂᖅ. 
ᐱᖓᓱᑦ ᓄᓇᓖᑦ 
ᐃᓕᓐᓂᐊᕆᐊᖅᑎᑦᑎᓚᐅᖅᐳᑦ. ᐅᓪᓗᖅ 
ᐱᖓᔪᖓᓐᓂᒃ ᐃᓕᓐᓂᐊᖅᑎᑕᐅᓚᐅᖅᐳᑦ 
ᕼᐋᒻᒪᓚᒃᑯᓐᓂ ᐊᐅᓚᓂᕆᔭᐅᔪᓂᒃ 
ᑲᑎᒪᑎᑕᐅᓪᓗᑎᒡᓗ ᖃᓄᖅ 
ᐊᑐᓕᖅᑎᑕᐅᔪᓐᓇᕐᒪᖔᑕ. ᑕᕝᕙᓂ 
ᐃᓕᓐᓂᐊᖅᑎᑕᐅᑎᓪᓗᒋᑦ 
ᑐᓴᖅᑕᐅᔪᓐᓇᖅᑐᓂᒃ 
ᑲᙳᓇᖅᑐᓕᕆᔪᓂᒡᓗ ᑲᒥᓯᓇ 
ᐱᖁᔨᕗᖔᓕᐊᒥᓂᒃ ᐊᓯᔾᔩᓚᐅᖅᐳᖅ 
ᐃᓚᐅᓕᔾᔨᖔᓕᖅᖢᓂ ᐊᑕᖏᖅᑕᐅᓗᑎᒃ 
ᐃᓚᓕᐅᔾᔭᐅᔪᒃᓴᑦ ᑐᐊᕕᐊᕆᙱᓪᓗᒍ 
ᐃᓚᓕᐅᔾᔨᓂᕐᒧᑦ. ᐅᓂᒃᑳᖓᓐᓂᒃ ᑖᓐᓇ 
ᓴᖅᑭᑕᐅᖃᑕᐅᓚᐅᖅᑐᖅ.  

ᓯᑎᐱᕆ 23-27, 
2013 

ᐃᖃᓗᖕᓂ 
ᓄᓇᓕᐸᐅᔭᖅ 

ᐃᓕᓐᓂᐊᖅᑎᑦᑎᓂᕐᒧᑦ 
ᑐᙵᓱᒃᑎᑦᑎᓂᖅ  

ᐃᖃᓗᖕᓂ ᓄᓇᓕᐸᐅᔭᕐᒥ ᒪᕐᕉᒃ 
ᐃᖅᑲᓇᐃᔭᖅᑏᒃ ᐃᓚᐅᓚᐅᖅᐳᒃ ᐅᓪᓗᕐᒧᑦ 
ᐊᑕᐅᓯᕐᒧᑦ ATIPP ᐃᓕᓐᓂᐊᖅᑕᐅᔪᒃᓴᓂᒃ  

ᔭᓄᐊᕆ 17, 2014 ᐃᖃᓗᖕᓂ 
ᓄᓇᓕᐸᐅᔭᖅ 

ᑎᑎᖅᑲᖅ ᑎᑎᖅᑲᖅ ᐃᓚᓕᐅᔾᔭᐅᓚᐅᖅᐳᖅ 
ᓄᓇᓕᐸᐅᔭᕐᒥ ᑲᑎᒪᔨᖏᑦᑕ ᑭᖑᓪᓕᕐᒥ 
ᑲᑎᒪᓂᐊᓕᖅᐸᑕ ᑲᑎᒪᔾᔪᑎᒃᓴᖏᓐᓂᒃ. 
ᐅᖃᐅᓯᐅᓚᐅᙱᑦᑐᖅ ᑭᖑᓪᓕᕐᒧᓪᓗ 
ᐱᓕᕆᐊᖑᒃᑲᓐᓂᕋᔭᕐᒪᖔᑦ 
ᐅᖃᐅᓯᐅᓚᐅᙱᖦᖢᓂ  

ᕕᕗᐊᕆ 12, 2014 ᐃᖃᓗᖕᓂ 
ᓄᓇᓕᐸᐅᔭᖅ 

ᑎᑎᖅᑲᖅ- ᒪᓕᒃᑎᑦᑎᔪᖅ ᑎᑎᖅᑲᖅ  ᓄᓇᓕᐸᐅᔭᖅ ᐱᑎᑕᐅᓚᐅᖅᐳᑦ 
ᖃᐅᔨᒃᑲᐃᔾᔪᑎᒥᒃ ᒪᓕᒋᐊᖃᕐᓂᖏᓐᓂᒃ. 
ᐱᓕᕆᔪᖃᕐᓂᙱᑉᐸᑦ 
ᒪᓕᒃᑎᑦᑎᓇᓱᒡᓗᑎᒃ ᐋᖅᑭᒃᓱᖅᓯᒪᔪᓂᒃ, 
ᖃᐅᔨᒃᑲᖅᑕᐅᓚᐅᖅᐳᑦ ᐊᕐᕌᒍᑉᐸᑦ 
ᒪᓕᓕᓛᕐᓂᖏᓐᓂᒃ ᐱᖁᔭᕐᒧᑦ.  

ᕕᕗᐊᕆ 18, 2014 ᐃᖃᓗᖕᓂ 
ᓄᓇᓕᐸᐅᔭᖅ 

ATIPP ᐃᓕᓐᓂᐊᖅᑕᐅᔪᒃᓴᑦ  ᐃᖃᓗᖕᓂ ᓄᓇᓕᐸᐅᔭᕐᒥ ᐱᖓᓱᑦ 
ᐃᖅᑲᓇᐃᔭᖅᑎᑦ ᐃᓕᓐᓂᐊᖃᑕᐅᓚᐅᖅᐳᑦ.  

ᒫᔾᔨ 11, 2014 ᐃᖃᓗᖕᓂ 
ᓄᓇᓕᐸᐅᔭᖅ 

ᓄᓇᓕᐸᐅᔭᕐᒥ ᑲᑎᒪᔨᓄᑦ 
ᐅᖃᐅᓯᐅᕗᑦ ᑎᑎᖅᑲᑦ 
ᒪᓕᒃᑕᐅᒋᐊᖃᖅᑐᑦ.  

ᓄᓇᓕᐸᐅᔭᕐᒥ ᑲᑎᒪᔨᑦ ᐊᖏᓚᐅᖅᐳᑦ 
ᐱᓕᕆᖃᑎᖃᕐᓂᐊᕐᓂᕋᖅᖢᑎᒃ ᓄᓇᕗᑦ 
ᒐᕙᒪᒃᑯᓐᓂ ᐊᑐᓕᖅᑎᑦᑎᕙᓪᓕᐊᑎᓪᓗᒋᑦ.  

ᐊᐃᕐᕆᓕ 11, 2014 ᐱᓕᒻᒪᒃᓴᖅᑐᓕᕆᔨᑦ 
ᑲᑐᔾᔨᖃᑎᒌᑦ 

ᐃᕐᖐᓐᓈᖅᑕᐅᒃᑯᑦ ᐃᑲᔪᖅᑕᐅᔪᒪᔪᑦ ᒪᓂᓴᐅᑎᖃᖅᑎᓪᓗᒋᑦ 
ᐃᓕᓐᓂᐊᖅᑎᑦᑎᓂᒃᓴᒥᒃ ᑲᖏᖅᖠᓂᕐᒥ 
ᐊᒻᒪ ᐃᖃᓗᒃᑑᑦᑎᐊᒥ. ᑐᓴᖅᑎᑕᐅᓪᓗᑎᒃ  
ᐱᓕᒻᒪᒃᓴᖅᑐᓕᕆᔨᑦ ᑲᑐᔾᔨᖃᑎᒌᑦ 
ᐃᑲᔪᕈᓐᓇᙱᓐᓂᖏᓐᓂᒃ 
ᒪᓂᓴᐅᓯᐅᖅᑎᓪᓗᒋᑦ 

ᐃᓕᓐᓂᐊᖅᑎᑦᑎᓂᕐᒥᒡᓘᓐᓃᑦ ᑭᓯᐊᓂ 
ᒪᓕᒐᓕᕆᔨᒃᑯᑦ 
ᐱᓕᕆᐊᖑᔭᕆᐊᖃᕆᔭᐅᓕᖅᐸᑦ.  

ᐊᐃᕐᕆᓕ 16, 2014 ᑲᖏᖅᖠᓂᖅ, 
ᐃᖃᓗᒃᑑᑦᑎᐊᖅ 

ᑎᑎᖅᑲᑦ- ᒪᓕᒋᐊᓕᑦ 
ᐋᖅᑭᒃᓱᖅᓯᒪᓂᖏᑦ  

ᒪᓕᒋᐊᓕᑦ ᐋᖅᑭᒃᓱᖅᓯᒪᓂᖏᑦ, 
ᐊᔾᔨᐸᓗᒋᓪᓗᓂᒋᑦ ᐃᖃᓗᖕᓂ 
ᓄᓇᓕᐸᐅᔭᕐᒧᑦ ᐊᐅᓪᓚᖅᑎᑕᐅᓚᐅᖅᑐᒧᑦ 
ᕕᕗᐊᕆ 2014−ᖑᑎᓪᓗᒍ 
ᓇᒃᓯᐅᑎᓚᐅᕐᒥᔭᕗᑦ 
ᓄᓇᓕᒡᔪᐊᖑᓂᖅᓵᖕᓄᑦ ᒪᕐᕉᖕᓄᑦ 
ᕼᐋᒻᒪᓚᒃᑯᖏᓐᓄᑦ. ᐅᖃᐅᓯᒃᑯᑦ ᓱᓕ 
ᑭᐅᔭᐅᓚᐅᙱᑦᑐᒍᑦ. 

ᒪᐃ 6, 2014 ᑲᖏᖅᖠᓂᖅ ᐅᓪᓗᓕᒫᖅ ᐃᓕᓐᓂᐊᕐᓂᖅ ᑐᕌᖓᔪᖅ 
ᕼᐋᒻᒪᓚᒃᑯᑦ ᐃᖅᑲᓇᔭᖅᑎᓄᑦ  

ᐊᑕᐅᓯᕐᒥᒃ ᐃᖅᑲᓇᐃᔭᖅᑎᒥᒃ 
ᐅᐸᒍᑎᔪᖃᓚᐅᖅᐳᖅ 
ᐃᓕᓐᓂᐊᖅᑎᑕᐅᔪᓄᑦ.  

ᒪᐃ 12, 2014 ᐃᖃᓗᒃᑑᑦᑎᐊᖅ ᐅᓪᓗᓕᒫᖅ ᐃᓕᓐᓂᐊᖅᑎᑕᐅᔪᑦ 
ᑐᕌᖓᔪᖅ ᕼᐋᒻᒪᓚᒃᑯᑦ 
ᐃᖅᑲᓇᐃᔭᖅᑎᓄᑦ  

ᐃᒪᐃᓚᐅᕋᓗᐊᖅᑎᓪᓗᒍ ᐃᖅᑲᓇᐃᔭᖅᑎᑦ 
ᐊᑎᖃᖃᑕᐅᑦᑎᐊᕋᓗᐊᖅᖢᑎᒃ, 
ᐃᖅᑲᓇᐃᔭᖅᑎᓂᒃ 
ᐅᐸᒍᑎᔪᖃᓚᐅᙱᑦᑎᐊᖅᐳᖅ 
ᐃᓕᓐᓂᐊᖅᑕᐅᔪᒃᓴᒧᑦ ᓄᓇᕗᑦ 
ᒐᕙᒪᒃᑯᓪᓗ ᑐᓴᖅᑎᑕᐅᓚᐅᖅᐳᑦ ᑲᑎᒪᔩᑦ 
ᑐᓐᓂᖅᑯᑎᖃᓚᐅᕐᓂᖏᓐᓂᒃ 
ᐱᔾᔪᑕᐅᔪᓕᒫᓂᒃ ᐊᒃᑐᐊᓂᓕᖕᓂᒃ 
ᐊᑐᓕᖅᑎᑕᐅᓂᕐᒧᑦ ATIPP−ᒧᑦ ᓄᓇᕗᒻᒥ 
ᑲᑎᒪᔩᑦ ᕼᐋᒻᒪᓚᒃᑯᓐᓄᑦ.  

ᒪᐃ 2014 ᐃᖃᓗᖕᓂ 
ᓄᓇᓕᐸᐅᔭᖅ 

ᕿᒥᕐᕈᖁᔭᐅᕗᖅ ᐅᖃᐅᓯᒃᓴᖃᖅᐸᑕᓗ 
ᑎᑎᕋᖁᔭᐅᕗᑦ 
ᑎᑎᕋᖅᑕᐅᒋᐊᕐᖓᖅᑐᒧᑦ 
ᐱᔭᐅᔪᓐᓇᖅᑐᑦ ᐊᑐᐊᒐᕐᒥ  

ATIPP ᐊᒡᓚᕝᕕᐊᓂ ᕿᒥᕐᕈᓚᐅᖅᐳᑦ 
ᐅᖃᐅᓯᒃᓴᒥᓂᒡᓗ ᑎᑎᕋᓚᐅᖅᖢᑎᒃ 
ᑎᑎᕋᖅᑕᐅᒋᐊᕐᖓᖅᑐᖅ ᐱᔭᐅᔪᓐᓇᖅᑐᑦ 
ᐊᑐᐊᒐᕐᒧᑦ ᓄᓇᓕᐸᐅᔭᕐᒧᑦ. ᐅᖃᐅᓯᒃᓴᑦ 
ᑎᑎᕋᖅᑕᐅᓚᐅᖅᑑᒐᓗᐊᑦ ᑭᓯᐊᓂ 
ᐊᑐᐊᒐᖅ ᐊᑐᓯᒋᐊᓚᐅᙱᑦᑐᖅ.  
 

ᒪᐃ 13, 2014 ᐃᖃᓗᒃᑑᑦᑎᐊᖅ ᐃᖃᓗᒃᑑᑦᑎᐊᒥ ᑲᑎᒪᔩᑦ 
ᐱᖁᔨᕗᖔᓕᐊᒥᒃ 
ᖄᖏᖅᑎᑦᑎᓚᐅᖅᐳᑦ ᑭᐅᔭᐅᖁᓪᓗᒍ 
ᓄᓇᕗᑦ ᒐᕙᒪᒃᑯᑦ ᐅᖃᖅᓯᒪᓗᓂ 
ATIPP−ᑯᓐᓂ ᐱᔾᔪᑎᖃᖅᑐᓕᒫᑦ 
ᓄᓇᕗᒻᒥ ᑲᑎᒪᔨᓄᑦ ᕼᐋᒻᒪᓚᒃᑯᓐᓄᑦ 
ᑐᓐᓂᖅᑯᑕᐅᖃᑦᑕᖁᓪᓗᒋᑦ.  

 

ᓯᑎᐱᕆ 3, 2014 ᐃᖃᓗᖕᓂ 
ᓄᓇᓕᐸᐅᔭᖅ- 
ᓄᓇᕗᑦ 
ᒐᕙᒪᖓ/ᓄᓇᓕᐸᐅ
ᔭᖅ ATIPP−ᑯᓐᓄᑦ 
ᐱᓕᕆᔨᑦ   

ᑲᑐᔾᔨᖃᑎᒌᑦ ᑲᑎᒪᕗᑦ.  ᖃᔅᓯᑲᓪᓚᑦ ᐱᔾᔪᑎᑦ ᐊᒃᑐᐊᓂᓖᑦ 
ᐊᑐᓕᖅᑎᑕᐅᔪᓄᑦ ATIPP−ᒧᑦ 
ᓄᓇᓕᐸᐅᔭᕐᒥ ᐅᖃᐅᓯᐅᓚᐅᖅᐳᑦ. 
ᐃᓱᒪᒋᔭᐅᓕᓚᐅᖅᐳᖅ 
ᐃᓱᒪᓕᐅᕆᓯᒪᙱᑉᐸᑦ 
ᑐᓴᖅᑕᐅᔪᓐᓇᖅᑐᓂᒃ 
ᑲᙳᓇᖅᑐᓕᕆᔪᓂᒡᓗ ᑲᒥᓯᓇᒧᑦ,  
ᐃᖏᕐᕋᑦᑎᐊᕈᓐᓇᕋᔭᙱᒻᒪᑕ 
ᑐᓴᒐᒃᓴᑐᐃᓐᓇᐃᑦ ᐊᑐᐊᒐᑦ. 
ᐊᖏᕈᑕᐅᓚᐅᖅᐳᖅ 
ᐊᑲᐅᓛᖑᓇᔭᕐᓂᖓᓂᒃ 
ᐃᓚᓕᐅᔾᔭᐅᓯᒪᓗᓂ ATIPP ᐱᖁᔭᕐᒥ.  

ᑎᓯᐱᕆ 3, 2014 ᓄᓇᕗᒻᒥ ᑲᑎᒪᔩᑦ 
ᕼᐋᒻᒪᓚᒃᑯᓐᓄᑦ 

ᑎᑎᖅᑲᖅ- ᑐᒃᓯᕋᐅᑦ 
ᐱᓕᕆᖃᑎᒌᒍᒪᓪᓗᑎᒃ 
ᐊᑐᓕᖅᑎᑕᐅᕙᓪᓕᐊᑎᓪᓗᒍ ATIPP−ᒥ 
ᑐᙵᕕᖏᑦ   

ᑭᐅᔭᐅᓚᐅᙱᑦᑐᖅ  

ᕕᕗᐊᕆ 25, 2015 ᐃᖃᓗᖕᓂ ᑲᑎᒪᖃᑎᒋᓗᒋᑦ ᐃᖃᓗᖕᓂ ᑲᑎᒪᑦᑎᐊᖅᑐᒻᒪᕆᐊᓘᓚᐅᖅᑐᑦ 



6 
 

ᓄᓇᓕᐸᐅᔭᖅ/ 
ᑐᓴᖅᑕᐅᔪᓐᓇᖅᑐᓂᒃ 
ᑲᙳᓇᖅᑐᓕᕆᔪᓂᒡ
ᓗ ᑲᒥᓯᓇ  

ᓄᓇᓕᐸᐅᔭᕐᒥ ᐊᖓᔪᖅᑲᐅᑎᑦ ᐊᒻᒪ 
ᑐᓴᖅᑕᐅᔪᓐᓇᖅᑐᓂᒃ 
ᑲᙳᓇᖅᑐᓕᕆᔪᓂᒡᓗ ᑲᒥᓯᓇ  

ᑐᑭᓯᒋᐊᒐᒃᓴᖃᑦᑎᐊᖅᖢᓂᓗ ᐱᔾᔪᑎᓕᖕᓂ 
ᒫᓐᓇᓕᓴᕐᓂᒃ ᐱᓕᕆᐊᖑᓲᓂᒃ 
ᐃᑲᔫᑎᒃᓴᖏᓐᓂᒡᓗ ᐊᐅᓚᑦᑎᔨᑦ 
ᐸᕐᓇᐃᔨᑦ ᑲᑎᒪᔨᑦ 
ᐊᑐᐃᓐᓇᕈᖅᑎᑦᑐᓐᓇᖅᑕᖏᑦ 
ᐅᖃᐅᓯᐅᓚᐅᖅᐳᑦ.  

ᒫᔾᔨ 2016 ᐃᖃᓗᖕᓂ 
ᓄᓇᓕᐸᐅᔭᖅ 

ᐃᓚᐅᖁᔨᔾᔪᑎ ᑎᑎᖅᑲᖅ 
ᐊᐅᓚᑦᑎᔨᒋᔭᐅᓕᓵᖅᑐᒧᑦ 
ᐊᐅᓪᓚᖅᑎᑕᐅᔪᖅ/ᑲᑎᒪᔨᓄᓪᓗ.  

ᑭᐅᔭᐅᓚᐅᙱᑦᑐᖅ. 

ᕕᕗᐊᕆ 17, 2017 ᓄᓇᕗᒻᒥ ᑲᑎᒪᔩᑦ 
ᕼᐋᒻᒪᓚᒃᑯᓐᓄᑦ - 
ᓯᕗᓕᖅᑎᒃᑯᑦ 
ᑐᑭᒧᐊᒃᑎᑦᑎᔨᖓ  

ᐃᕐᖐᓐᓈᖅᑕᐅᒃᑯᑦ 
ᑲᑎᒪᖃᑎᒋᔭᐅᔪᒪᔪᑦ 
ᐅᖃᐅᓯᖃᖃᑎᒋᔭᐅᔪᒪᓪᓗᑎᒃ 
ᓄᓇᕗᒻᒥ ᑲᑎᒪᔩᑦ ᕼᐋᒻᒪᓚᒃᑯᓐᓄᑦ 
ᖃᓄᐃᓕᐅᖅᑎᐅᓂᕆᔭᖏᓐᓂᒃ 
ᐊᑐᓕᖅᑎᑕᐅᕙᓪᓕᐊᑎᓪᓗᒍ ATIPP 
ᐱᖁᔭᖅ ᕼᐋᒻᒪᓚᒃᑯᓐᓂ.  

ᑭᐅᔭᐅᓚᐅᙱᑦᑐᖅ  

 

ᐱᔾᔪᑕᐅᓪᓗᑎᒃ ᑐᑭᓯᒋᐊᕈᓐᓇᕐᓂᕐᒧᑦ ᐊᐅᓚᑦᑎᔾᔪᓯᑦ ᒫᓐᓇ ᐊᑐᖅᑕᐅᓲᑦ ᖃᔅᓯᑲᓪᓚᖕᓂ ᕼᐋᒻᒪᓚᒃᑯᓐᓂ, ᑭᐅᓂᐊᕐᓗᓂ 
ᑐᒃᓯᕋᐅᑕᐅᔪᓄᑦ ᑐᑭᓯᒋᐊᕈᓐᓇᕐᓂᕐᒧᑦ ᐱᔾᔪᑕᐅᓗᑎᒃ ᑐᑭᓯᒋᐊᒐᒃᓴᑐᖃᑦ ᐊᔪᕐᓇᑐᐃᓐᓇᕆᐊᖃᖅᐳᖅ. ᕼᐋᒻᒪᓚᒃᑯᓐᓄᑦ 
ᑲᒪᒋᔭᒃᓴᕆᔭᐅᓂᐊᖅᐳᖅ ᐅᔾᔨᖅᓱᑦᑎᐊᕐᓗᑎᒃ ᑭᐅᓂᐊᓕᕌᖓᑕ ᑕᒪᒃᑯᓄᖓ ᑐᒃᓯᕋᐅᑕᐅᓯᒪᔪᓄᑦ ᐊᔪᕐᓇᙱᑐᐊᕌᖓᑦ. 
ᑭᓯᐊᓂ, ᐃᓱᒪᒋᔭᐅᔭᕆᐊᖃᕐᓂᐊᖅᑐᖅ ᐱᔾᔪᑎᒋᓗᒋᑦ ᑭᒡᓕᖃᓕᔭᑦᑐᑦ ᕼᐋᒻᒪᓚᒃᑯᓐᓂ. ᓯᕗᓂᒃᓴᒧᑦ ᑕᐅᑐᒡᓗᓂ, ᓈᒻᒪᒃᑐᑦ 
ᑐᑭᓯᒋᐊᒐᒃᓴᑦ ᐊᐅᓚᑦᑎᔾᔪᑎᒃᓴᑦ ᐃᓱᒪᒋᔭᐅᔭᕆᐊᖃᕋᔭᖅᑐᑦ ᕼᐋᒻᒪᓚᒃᑯᓐᓄᑦ ᓈᒻᒪᒃᑐᓂᒃ ᒪᓕᒃᑲᓗᐊᕐᒪᖔᑕ 
ᖃᐅᔨᒪᔾᔪᑎᒃᓴᓂᒃ.   

ᓄᓇᕗᑦ ᒐᕙᒪᒃᑯᑦ (GN) ᕼᐋᒻᒪᓚᒃᑯᓐᓂ ᐱᓕᕆᖃᑎᖃᑦᑎᐊᖃᑦᑕᖅᐳᑦ ᐃᓚᓕᐅᔾᔨᒋᐊᖃᕌᖓᑕ ATIPP ᐱᖁᔭᕐᒧᑦ 
ᑕᐃᒪᙵᑦ 2011-ᖑᓚᐅᖅᑎᓪᓗᒍ. ᓄᓇᕗᑦ ᒐᕙᒪᒃᑯᑦ ᒫᓐᓇ ᐋᖅᑭᒃᓯᕙᓪᓕᐊᕗᑦ ATIPP ᐱᖁᔭᕐᒥ ᐃᓚᓕᐅᔾᔭᐅᖁᓪᓗᒋᑦ 
ᕼᐋᒻᒪᓚᒃᑯᑦ ᒪᓕᒐᓕᐊᖑᔪᒪᔪᒥᒃ. ᖃᐅᔨᒪᔭᐅᖁᓪᓗᒍ ᐱᓪᓚᕆᒃᑐᓂᒃ ᑐᑭᖃᑦᑎᐊᖅᑐᓂᒡᓗ ᐊᑐᓕᖅᑎᑦᑎᖃᑦᑕᖁᓪᓗᒋᑦ 
ᒪᓕᒐᓕᐊᖑᔪᒪᔪᓄᑦ ᕼᐋᒻᒪᓚᒃᑯᑦ ᐱᔪᓐᓇᕐᓂᖓ ᒪᓕᒡᓗᒍ, ᓄᓇᕗᑦ ᒐᕙᒪᒃᑯᑦ ᐱᓕᕆᖃᑎᖃᐃᓐᓇᕐᓂᐊᖅᐳᑦ 
ᕼᐋᒻᒪᓚᒃᑯᓐᓂ ᐱᔪᓐᓇᕐᓂᕐᒧᑦ ᑐᓴᖅᑕᐅᔭᕆᐊᖃᙱᑦᑐᓂᒡᓗ ᐱᔾᔪᑎᓕᖕᓂᒃ ᐱᓕᕆᓕᕌᖓᑕ.  

 

ᐊᔭᐅᖅᑎᑦ ᑲᑎᒪᔨᑦ ᐱᖁᔨᕗᖔᓕᐊᖓ 5:  
ᐊᔭᐅᖅᑎᑦ ᑲᑎᒪᔨᑦ ᐅᖃᒃᑲᓐᓂᖅᐳᑦ ᐱᖁᔨᕗᖔᓕᐊᕆᔭᖓᓂᒃ ᓄᓇᕗᑦ ᒐᕙᒪᒃᑯᑦ ᑐᓴᕋᓱᖁᓪᓗᒋᑦ ᑐᓴᖅᑕᐅᔪᓐᓇᖅᑐᓂᒃ 
ᑲᙳᓇᖅᑐᓕᕆᔪᓂᒡᓗ ᑲᒥᓯᓇᒧᑦ ᐱᔾᔪᑎᖃᕐᓗᑎᒃ ᐱᕕᒃᓴᑦᑎᐊᕙᐅᓇᔭᖅᑐᒥᒃ ᐱᓇᓱᖕᓂᐊᖅᐸᑕ ᐋᖅᑭᒃᓱᖅᓯᒪᔪᓂᒃ 
ᐱᔪᓐᓇᕐᓂᕐᒥᒃ ᑐᓴᖅᑕᐅᔪᓐᓇᖅᑐᓂᒃ ᓴᐳᔾᔨᓯᒪᓂᕐᒧᓪᓗ ᑐᓴᐅᒪᔭᐅᔭᕆᐊᖃᙱᑦᑐᓄᑦ ᐱᖁᔭᕐᒥᒃ ᐊᑐᓕᖅᑎᑕᐅᖁᓗᒋᑦ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ.  
ᐊᔭᐅᖅᑎᑦ ᑲᑎᒪᔨᑦ ᐱᖁᔨᕗᖔᓕᐅᒃᑲᓐᓂᖅᐳᑦ ᓄᓇᕗᑦ ᒐᕙᒪᒃᑯᑦ ᑐᓴᖅᑎᑦᑎᖁᓪᓗᒋᑦ ᐃᓕᓐᓂᐊᖅᑐᓕᕆᔨᒃᑯᓐᓂ 
ᖃᐅᔨᓇᓱᒃᐸᓪᓕᐊᓕᖅᐸᑕ ᐱᓕᕆᔾᔪᑎᒃᓴᒥᒃ ᐱᔪᓐᓇᕐᓂᕐᒥᒃ ᑐᓴᖅᑕᐅᔪᓐᓇᖅᑐᓂᒃ ᓴᐳᔾᔨᓯᒪᓂᕐᒧᓪᓗ 
ᑐᓴᐅᒪᔭᐅᔭᕆᐊᖃᙱᑦᑐᓄᑦ ᐱᖁᔭᕐᒥᒃ ᐊᑐᖅᑕᐅᒋᐊᖃᕐᓂᖅᐸᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ.    
ᐊᔭᐅᖅᑎᑦ ᑲᑎᒪᔨᑦ ᐱᖁᔨᕗᖔᓕᐅᒃᑲᓐᓂᖅᐳᑦ ᓄᓇᕗᑦ ᒐᕙᒪᒃᑯᑦ ᑭᐅᔾᔪᑎᖓ ᐅᓂᒃᑳᓕᐊᒧᑦ ᑐᑭᓯᓇᖅᑐᒥᒃ 
ᐋᖅᑭᒃᓱᖅᓯᒪᔪᖅᑕᖃᖁᓪᓗᒍ ᖃᑯᒍ ᑐᓴᕋᓱᖕᓂᕆᓂᐊᖅᑕᖓ ᐃᓱᖃᓛᕐᒪᖔᑦ ᑕᒪᐃᓐᓄᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ 
ᑖᒃᑯᐊ ᐱᔾᔪᑎᒋᓗᒋᑦ.  

 

ᓄᓇᕗᑦ ᒐᕙᒪᒃᑯᑦ (GN) ᑭᐅᔭᖓ: 

ᓄᓇᕗᑦ ᒐᕙᒪᒃᑯᑦ ᐱᓕᕆᓯᒪᔪᑦ ᒐᕙᒪᒃᑯᓐᓂ ᖃᐅᔨᓇᓱᒃᖢᑎᒃ ᐊᑲᐅᓛᒥᒃ ᐱᓕᕆᐊᖑᔪᓐᓇᖅᑐᒥᒃ 
ᐃᓚᓕᐅᔾᔭᐅᖃᑦᑕᖁᓪᓗᒋᑦ ᐃᓕᓐᓂᐊᖅᑐᓕᕆᔨᒃᑯᑦ (DEAs) ATIPP ᐱᖁᔭᕐᒥ. ᐋᖅᑭᒃᓯᒪᓂᕆᔭᖓ ᐊᐅᓚᓂᕆᔭᖓᓗ 
ᐱᔾᔪᑕᐅᓪᓗᑎᒃ, ᐱᔭᕆᑐᓂᖅᓵᓗᖕᒥ ᐱᓕᕆᔾᔪᓯᖃᕐᒪᑕ ᐃᓚᓕᐅᔾᔨᓂᐊᓕᕌᖓᑕ ᓄᓇᓕᖕᓂ ᐃᒡᓗᓕᕆᔨᒃᑯᓐᓂ, ᑖᓐᓇ 
ᐆᒃᑑᑎᒋᓗᒍ.  ᐃᓕᓐᓂᐊᖅᑐᓕᕆᔨᒃᑯᑦ ᖃᐅᔨᓇᓱᒃᓯᒪᕗᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐱᓕᕆᔾᔪᓯᖓᓐᓂᒃ ᓄᓇᓕᖕᓂ 
ᐃᒡᓗᓕᕆᔩᑦ ᐃᓚᓕᐅᔾᔭᐅᓯᒪᑎᓪᓗᒋᑦ ᐱᖁᔭᕐᒥ, ᐊᔾᔨᐸᓗᖏᓐᓂᒃ ᐱᓕᕆᓂᐊᖅᑐᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ 
ᐃᓕᖓᔪᓂᒃ. ᐅᑯᐊ ᐆᒃᑑᑎᒃᓴᑦ:  

• ᑎᒃᑯᐊᖅᑕᐅᓯᒪᔪᑦ ᐱᓕᕆᕝᕕᖕᒥ ᐊᐅᓚᑦᑎᔨᑦ ᑲᒪᒋᔭᒃᓴᓕᑦ ᐊᐅᓚᑦᑕᕆᐊᓕᖕᓂ ᐱᖁᔭᖅ ᒪᓕᒡᓗᒍ, 
ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐊᒃᑐᐊᓂᖃᕐᓂᖏᓐᓄᑦ. ᒥᒃᖠᒋᐊᕈᑕᐅᓂᐊᖅᐳᖅ 
ᐃᖅᑲᓇᐃᔭᖅᑎᑖᒃᑲᓐᓂᕆᐊᖃᕐᓂᕐᒧᑦ ᐅᕝᕙᓘᓐᓃᑦ ᐃᓕᓐᓂᐊᖅᑎᑦᑎᓂᕐᒧᑦ ᑕᒪᐃᓐᓄᑦ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᐃᓕᓐᓂᐊᖅᑐᓕᕆᔨᐅᖃᑕᐅᔪᑦ ᐃᖅᑲᓇᐃᔭᖅᑎᓪᓗ ATIPP−ᒥ 
ᐃᓕᓐᓂᐊᕆᐊᖃᖅᑕᖏᓐᓂᒃ ᐃᓕᓐᓂᐊᖅᑎᑉᐸᒡᓗᒋᑦ.  

• ᕿᒥᕐᕈᓗᒋᑦ ᑎᑎᖅᑲᓂᒃ ᐊᐅᓚᑦᑎᔾᔪᑎᒃᓴᑦ ᐊᒻᒪ ᑐᑭᓯᒋᐊᕐᓂᕐᒧᑦ ᓴᐳᔾᔭᐅᔭᕆᐊᓕᖕᓂᒃ ᐊᔪᕈᓐᓃᖅᓴᐅᑕᐅᕙᒃᑐᑦ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ ᖃᐅᔨᒪᓕᕈᑎᒃᓴᑦ ᒫᓐᓇ ᐱᔭᕆᐊᖃᖅᑕᖏᓐᓂᒃ ᐱᖁᔭᕐᒥ ᒪᓕᑦᑎᐊᕋᓗᐊᕐᒪᖔᑦ 
ᖃᐅᔨᒪᔾᔪᑎᒃᓴᓄᑦ.  

ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᖃᑦᑕᖅᓯᒪᖕᒪᑕ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᕐᒥ ᑐᓴᕋᓱᒍᑕᐅᕙᒃᑐᓂᒃ, 
ᓈᒻᒪᒐᓱᒋᔭᐅᓕᓚᐅᕐᒪᑦ ᐅᑕᖅᑭᒃᑲᓐᓂᕐᓗᑎᒃ ATIPP ᐱᖁᔭᓕᕆᔪᓂᒃ ᑐᓴᕋᓱᖕᓂᐊᖅᑎᓪᓗᒋᑦ ᖃᐅᔨᒪᔾᔪᑎᒃᓴᓂᒃ ᑕᒪᕐᒥᒃ 
ᐱᔾᔪᑕᐅᔪᑦ ᑐᑭᓯᓇᑦᑎᐊᕋᓗᐊᕐᒪᖔᑕ ᑐᓴᖅᑎᑕᐅᓂᐊᖅᑐᓄᑦ ᐃᓄᖕᓄᑦ. ᑐᓴᕋᓱᓯᒋᐊᓛᖅᑐᑦ ᑎᑎᖅᑲᑎᒍᑦ 
ᐊᐅᓪᓚᖅᑎᑕᐅᓗᑎᒃ, ᐊᒻᒪᓗ ᑐᑭᓯᒋᐊᖅᑎᑕᐅᕙᒡᓗᑎᒃ ᑲᑎᒪᓕᕌᖓᑕ ᐃᓕᓐᓂᐊᖅᑎᑕᐅᓕᕌᖓᑕᓗ 
ᐃᓕᓐᓂᐊᖅᑐᓕᕆᔨᒃᑯᑦ. ᐃᓕᓐᓂᐊᖅᑐᓕᕆᔨᒃᑯᑦ ᑐᑭᓯᐊᑦᑎᐊᕐᔫᒥᓕᖅᐸᑕ ᖃᕋᓴᐅᔭᓕᕆᔾᔪᑎᒃᑯᑦ ᐱᔭᐅᔭᕆᐊᓕᖕᓂᒃ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ ᓯᕗᒻᒧᑦ ᐃᖏᕐᕋᔪᓐᓇᕐᓂᐊᕐᒪᑕ ᐸᕐᓇᒃᓯᒪᑦᑎᐊᕐᓗᑎᒃ ᐊᑐᓕᖅᑎᑕᐅᓂᕐᒧᑦ ᐱᓕᕆᐊᒃᓴᓂᒃ.  

 

ᐊᔭᐅᖅᑎᑦ ᑲᑎᒪᔨᑦ ᐱᖁᔨᕗᖔᓕᐊᖓ 6:  
ᐊᔭᐅᖅᑎᑦ ᑲᑎᒪᔨᑦ ᐱᖁᔨᕗᖔᓕᐅᖅᐳᑦ ᓄᓇᕗᑦ ᒐᕙᒪᒃᑯᑦ ᑭᐅᔾᔪᑎᖓ ᑖᔅᓱᒧᖓ ᐅᓂᒃᑳᓕᐊᒧᑦ ᑐᑭᓯᓇᖅᑐᓂᒃ 
ᓄᑖᙳᕆᐊᖅᓯᒪᓂᖓᓄᑦ ᐱᓕᕆᐊᖑᖃᑦᑕᖅᑐᓂᒃ ᐱᐊᓂᒃᑕᐅᓯᒪᔪᓂᒃ ᒫᓐᓇᒧᑦ ᑎᑭᖦᖢᒍ ᐱᔾᔪᑕᐅᓗᑎᒃ 
ᐱᕙᓪᓕᐊᓂᕆᔭᐅᔪᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑐᓴᖅᑕᐅᔭᕆᐊᖃᙱᑦᑐᓂᒃ ᒪᓕᒐᓕᐊᖑᓯᒪᔪᓂᒃ ᓄᓇᕗᒻᒥ.  
ᐊᔭᐅᖅᑎᑦ ᑲᑎᒪᔨᑦ ᐱᖁᔨᕗᖔᓕᐅᒃᑲᓐᓂᖅᐳᑦ ᓄᓇᕗᑦ ᒐᕙᒪᒃᑯᑦ ᑭᐅᔾᔪᑎᖓ ᐅᓂᒃᑳᓕᐊᒧᑦ ᐃᓚᓕᐅᔾᔨᓯᒪᓂᖓᓂᒃ 
ᐱᓕᕆᐊᖑᔪᒃᓴᑦ ᐸᕐᓇᒃᑕᐅᓯᒪᔫᑉ ᑕᕐᕋᖓᓂᒃ ᐸᕐᓇᒍᑕᐅᔪᒥᒃ ᐱᕙᓪᓕᐊᑎᑦᑎᔪᒪᓪᓗᑎᒃ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᑐᓴᖅᑕᐅᔭᕆᐊᖃᙱᑦᑐᓂᒃ ᒪᓕᒐᓕᐊᖑᔪᒪᔪᓂᒃ ᓄᓇᕗᒻᒥ.  
ᐊᔭᐅᖅᑎᑦ ᑲᑎᒪᔨᑦ ᐱᖁᔨᕗᖔᓕᐅᒃᑲᓐᓂᖅᐳᑦ ᓄᓇᕗᑦ ᒐᕙᒪᒃᑯᑦ ᑭᐅᔾᔪᑎᖓ ᐅᓂᒃᑳᓕᐊᒧᑦ ᑐᑭᓯᓇᖅᑐᓂᒃ 
ᑎᑎᕋᖅᓯᒪᓂᖓᓐᓂᒃ ᐱᓕᕆᐊᖑᔪᒃᓴᑦ ᑲᑎᒪᔨᓄᑦ ᓯᕗᓕᖅᑎᓄᑦ ᒐᕙᒪᒃᑯᑦ ᐱᓕᕆᐊᖏᓐᓄᑦ ᐱᕙᓪᓕᐊᔾᔪᑕᐅᓗᑎᒃ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑐᓴᖅᑕᐅᔭᕆᐊᖃᙱᑦᑐᓂᒃ ᒪᓕᒐᓕᐊᖑᔪᒪᔪᓂᒃ ᓄᓇᕗᒻᒥ, ᐅᑯᐊ ᑎᑎᕋᖅᓯᒪᔪᑦ 
ᐃᓚᓕᐅᔾᔭᐅᓪᓗᑎᒃ:   

• ᑲᑎᒪᔨᐅᖃᑕᐅᔪᑦ;  
• ᑲᑎᒪᔨᑦ ᑲᑎᒪᓂᕆᒐᔪᖕᓂᐊᖅᑕᖏᑦ;  
• ᖃᓄᑐᐃᓐᓇᖅ ᐅᔾᔨᕐᓇᖅᖢᑎᒃ ᖃᓄᐃᓕᖓᓕᕐᓂᕆᔭᐅᔪᑦ ᐊᒻᒪ ᐸᕐᓇᒃᑕᐅᔪᑦ ᐱᓕᕆᐊᒃᓴᑦ 

ᖃᓄᐃᓕᖓᓕᕈᑕᐅᔪᑦ ᑲᑎᒪᔨᑦ ᑲᑎᒪᔾᔪᑎᒋᖃᑦᑕᖅᑕᖏᓐᓂᒃ; ᐊᒻᒪ,  
• ᖃᓄᑐᐃᓐᓇᖅ ᐅᔾᔨᕐᓇᖅᑐᑦ ᐱᖁᔨᕗᖔᓕᐊᕆᔭᐅᔪᑦ ᑲᑎᒪᔨᓄᑦ.  

 

ᓄᓇᕗᑦ ᒐᕙᒪᒃᑯᑦ (GN) ᑭᐅᔭᖓ: 

ᑎᑎᕋᖅᓯᒪᔪᑦ ᑭᐅᔾᔪᑕᐅᓚᐅᖅᑐᑦ ᐊᑐᐃᓐᓇᕈᖅᑎᑕᐅᓯᒪᔪᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ:  

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᓕᕆᐊᒃᓴᖃᖅᐳᑦ ᓈᒻᒪᒃᑐᓂᒃ ᑲᑎᖅᓱᐃᒋᐊᖃᖅᖢᑎᒃ, ᐊᑐᕆᐊᖃᖅᖢᑎᒃ ᐊᒻᒪ 
ᓴᖅᑭᑦᑎᒋᐊᖃᖅᖢᑎᒃ ᐃᓄᖕᒨᖓᔪᓂᒃ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑐᑭᓯᒋᐊᕈᑎᓂᒃ. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

ᐸᐸᑦᑎᓲᖑᕗᑦ ᑕᑯᔭᐅᔭᕆᐊᖃᙱᑦᑐᓂᒃ ᓴᐳᔾᔨᓯᒪᕙᒃᖢᑎᒡᓗ ᑎᓕᓯᔾᔪᑎᓂᒃ ᐱᔾᔪᑎᓕᖕᓂᒃ ᑲᒪᒋᒋᐊᓕᖕᓄᑦ 
ᑲᙳᓇᖅᑐᓂᒃ ᐃᓄᖕᒨᖓᔪᓂᒃ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑐᑭᓯᒋᐊᕈᑎᓂᒃ ᖃᕋᓴᐅᔭᒃᑯᑦ ᑐᖅᑯᖅᐸᒃᑕᖏᓐᓂᒃ 
(iEHR). ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᓄᑖᙳᕆᐊᖅᑎᑦᑎᓯᒪᔪᑦ (iEHR) ᖃᕋᓴᐅᖁᔭᒃᑯᑦ ᑐᖅᑯᖅᐸᒃᑕᖏᓐᓂᒃ 
ᑐᓴᖅᑕᐅᔭᕆᐊᖃᙱᑦᑐᓂᒃ ᓴᐳᔾᔭᐅᓯᒪᔭᕆᐊᓕᖕᓂᓪᓗ ᑎᓕᓯᔾᔪᑕᐅᓯᒪᔪᓂᒃ ᖃᐅᔨᒪᔾᔪᑎᒃᓴᓂᒃ ᓄᑖᙳᕆᐊᖅᓯᒪᓂᖏᑦ 
ᒫᓐᓇᒧᑦ ᑐᕌᖓᔪᐃᓐᓇᐅᒐᓗᐊᕐᒪᖔᑕ ᒫᓐᓇᒃᑯᑦ ᐊᔪᕈᓐᓃᖅᓴᖅᑕᐅᕙᒃᑐᓂᒃ ᒪᓕᒋᐊᖃᖅᑐᓂᒡᓗ. ᑖᒃᑯᐊ ᑎᓕᓯᔾᔪᑎᑦ, 
ᐃᓚᒋᔭᐅᓪᓗᓂ ATIPP ᐱᖁᔭᖅ ᐊᑐᐃᓐᓇᐅᑎᑦᑎᕗᑦ ᓴᙱᔪᒥᒃ ᒪᓕᒐᓕᐊᖑᓯᒪᔪᓂᒃ ᒪᓕᒋᐊᓕᖕᓂᓪᓗ ᐊᐅᓚᔾᔪᑎᒃᓴᓂᒃ 
ᓴᐳᔾᔭᐅᔾᔪᓯᑎᓄᑦ ᐃᓄᖕᓄᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑐᑭᓯᒋᐊᕈᑎᓂᒃ.   

2015/16−ᒥ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᓕᕆᐊᕆᔭᕆᐊᓕᖕᓂᒃ ᐱᓕᕆᕙᓪᓕᐊᓕᓚᐅᖅᓯᒪᖕᒪᑕ 
ᐱᕙᓪᓕᐊᑎᑦᑎᓇᓱᒃᖢᑎᒃ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑐᕌᖓᔪᓂᒃ ᑐᓴᖅᑕᐅᔭᕆᐊᖃᙱᑦᑐᓂᒃ ᒪᓕᒐᓕᐊᖑᔪᒪᔪᓂᒃ, 
ᐃᓚᓕᐅᔾᔭᐅᓪᓗᓂ ᐱᔪᓐᓇᕐᓂᖃᕐᕕᐅᔪᑦ ᖃᐅᔨᓴᖅᑕᐅᓪᓗᑎᒃ. 2016/17−ᒥ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑖᒃᑯᓂᖓ 
ᐱᓕᕇᓐᓇᓚᐅᖅᐳᑦ ᐱᓕᕆᔾᔪᑎᒃᓴᓂᒃ ᐸᕐᓇᐃᕙᓪᓕᐊᓪᓗᑎᒃ ᑲᑎᒪᔨᑖᖅᖢᑎᒡᓗ ᓯᕗᓕᖅᑎᒃᓴᓂᒃ ᐱᓕᕆᐊᒃᓴᓕᕆᔨᓂᒃ. 
ᒪᓕᒐᓕᕆᔨᒃᑯᓐᓂ ᑐᒃᓯᕋᐅᑕᐅᔪᖅ ᒫᓐᓇ ᐱᓕᕆᐊᖑᕙᓪᓕᐊᕗᖅ, ᐸᕐᓇᒃᑕᐅᓯᒪᓪᓗᓂ ᒐᕙᒪᐅᓛᖅᑐᓂᒃ 
ᐃᖏᕐᕋᑎᑕᐅᖏᓐᓇᓛᖅᑐᒃᓴᐅᑕᐅᓪᓗᓂ.  

 

ᐊᔭᐅᖅᑎᑦ ᑲᑎᒪᔨᑦ ᐱᖁᔨᕗᖔᓕᐊᖓ 7:  
ᐊᔭᐅᖅᑎᑦ ᑲᑎᒪᔨᑦ ᐱᖁᔨᕗᖔᓕᐅᖅᐳᑦ ᓄᓇᕗᑦ ᒐᕙᒪᒃᑯᑦ, ᑭᐅᔾᔪᑎᖓ ᐅᓂᒃᑳᓕᐊᒧᑦ, ᑐᑭᓯᓇᑦᑎᐊᖅᑐᒥᒃ 
ᓄᑖᙳᕆᐊᖅᓯᒪᓂᖓᓐᓂᒃ ᖃᓄᐃᓕᖓᓕᕐᓂᕆᔭᖓᓐᓂᒃ ᐱᓕᕆᐊᕆᓯᒪᔭᖏᑦ ᐱᕙᓪᓕᐊᑎᑦᑎᓇᓱᒃᑎᓪᓗᒋᑦ ᓄᑖᒥᒃ 
ᒪᓕᒃᑕᐅᕙᒃᑐᓂᒃ ᑲᒪᒋᔭᐅᔾᔪᑎᒃᓴᓂᒃ ᐃᓄᖕᓄᑦ ᑐᕌᖓᔪᓂᒃ ᑐᑭᓯᒋᐊᕈᑎᓂᒃ ᐊᑐᐃᓐᓇᕈᖅᑎᑕᐅᔪᓂᒃ ᓯᓚᑖᓂᙶᖅᑐᓂᒃ 
ᐱᓕᕆᔨᓂᒃ ᑎᒍᐊᖅᑐᓕᕆᓂᕐᒧᑦ ᐱᖁᔭᕐᒥ ᐊᒻᒪ ᓄᑕᖅᑲᓄᑦ ᐃᓚᒌᓄᓪᓗ ᐱᔨᑦᑎᕋᖅᑎᓐᓄᑦ ᐱᖁᔭᕐᒥ.  

 

ᓄᓇᕗᑦ ᒐᕙᒪᒃᑯᑦ (GN) ᑭᐅᔭᖓ: 

ᑎᑎᕋᖅᓯᒪᔪᑦ ᑭᐅᔾᔪᑕᐅᓚᐅᖅᑐᑦ ᐊᑐᐃᓐᓇᕈᖅᑎᑕᐅᔪᑦ ᐃᓄᓕᕆᔨᒃᑯᓐᓄᑦ:  

ᑭᐅᔭᐅᓪᓗᓂ ᐊᔭᐅᖅᑎᑦ ᑲᑎᒪᔨᑦ ᐅᑐᐱᕆ 28, 2014−ᒥ ᐅᓂᒃᑳᖓ, ᓄᓇᕗᑦ ᒐᕙᒪᒃᑯᑦ ᓯᕗᓪᓕᖅᐹᖅᓯᐅᒻᒥ 
ᑎᑎᕋᕐᓂᐊᓚᐅᖅᐳᑦ ᑭᖑᓪᓕᖅᐹᒥᒃ ᐅᓂᒃᑳᒥᒃ ᒫᔾᔨ 2016−ᒧᑦ ᑎᑭᓪᓗᒍ, ᐅᓂᒃᑲᐅᓯᕆᓗᒋᑦ ᑐᓴᕋᓱᖕᓂᐅᖃᑦᑕᓚᐅᖅᑐᑦ 
ᐊᕕᒃᑐᖅᓯᒪᔪᓂᒃ ᐃᓄᐃᑦ ᑲᑐᔾᔨᖃᑎᒌᓂᒃ (RIA), ᒫᓐᓇ ᐱᓕᕆᔾᔪᓰᑦ ᓴᐳᔾᔭᐅᔾᔪᑎᓄᑦ, ᐊᒻᒪ ᑭᖑᓪᓕᕐᒥ ᐱᓕᕆᐊᖑᔪᒃᓴᑦ 
ᒪᓕᒃᑕᐅᕙᒃᑐᑦ ᑎᑎᕋᖅᑕᐅᕙᓪᓕᐊᑎᓪᓗᒋᑦ. ᐅᓂᒃᑳᖅ ᓴᖅᑭᑕᐅᓚᐅᖅᐳᖅ ᔫᓂ 2016−ᒥ. ᐅᓂᒃᑳᒥ ᐅᖃᐅᓯᐅᓯᒪᔪᖅ, 
ᐊᕕᒃᑐᖅᓯᒪᔪᓂ ᐃᓄᐃᑦ ᑲᑐᔾᔨᖃᑎᒌᑦ ᐱᓕᕆᓯᒪᕗᑦ ᖃᐅᔨᒪᔭᐅᑎᑦᑎᓇᓱᒃᖢᑎᒃ ᓴᐳᔾᔭᐅᔾᔪᑎᒃᓴᑦ 
ᐊᑐᐃᓐᓇᐅᓕᕐᓂᖏᓐᓂᒃ ᑎᑎᖅᑲᑦ ᓴᐳᔾᔭᐅᓯᒪᔪᓐᓇᖅᓯᓪᓗᑎᒃ ᐱᔾᔪᑎᓖᑦ ᓄᑕᖅᑲᑦ ᓴᐳᔾᔭᐅᔭᕆᐊᖃᕐᓂᖏᑦ ᐊᒻᒪ 
ᑎᒍᐊᖅᑐᓕᕆᓂᕐᒧᑦ ᒪᓕᒃᑕᐅᕙᒃᑐᑦ. ᐃᓄᓕᕆᔨᒃᑯᑦ ᓂᕆᐅᑦᑎᐊᖅᐳᑦ ᐱᓕᕆᖃᑎᖃᓛᕈᒪᓪᓗᑎᒃ ᐊᕕᒃᑐᖅᓯᒪᔪᓂ 
ᐃᓄᐃᑦ ᑲᑐᔾᔨᖃᑎᒌᓂᒃ ᖃᐅᔨᒪᔭᐅᓕᖅᑎᓪᓗᒋᑦ ᐱᓕᕆᐊᒃᓴᖏᑦ ᖃᓄᕐᓗ ᐱᓕᕆᖃᑕᐅᑎᒋᖕᒪᖔᑕ ᑕᒪᒃᑯᓂᖓ 
ᐱᓕᕆᓕᕌᖓᑕ, ᑎᑎᕋᖅᓯᒪᔪᒧᑦ 32-ᒧᑦ ᒪᓕᒃᑐᖅ ᓄᓇᕗᒻᒥ ᐊᖏᕈᑎᒥ.   

ᐃᓱᐊᓄᑦ ᑎᑭᖦᖢᒍ, ᐃᓄᓕᕆᔨᒃᑯᑦ ᑕᐅᑐᖅᑰᖅᑕᖃᖅᐳᑦ ᒪᓕᒃᑕᐅᕙᒃᑐᒥᒃ ᓇᓗᓇᐃᖅᓯᔾᔪᑕᐅᑐᐃᓐᓇᔾᔮᙱᑦᑐᒥᒃ 
ᑐᓴᖅᑕᐅᔭᕆᐊᖃᙱᑦᑐᑦ ᓴᐳᔾᔭᐅᔾᔪᑎᓄᑦ, ᑭᓯᐊᓂ ᑎᓕᐅᕈᑕᐅᕙᒡᓗᓂ ᐱᓕᕆᖃᑕᐅᑦᑎᐊᖅᑐᑦ ᐃᓚᐅᓂᕆᔭᖏᑦ 
ᐊᕕᒃᑐᖅᓯᒪᔪᓂ ᐃᓄᐃᑦ ᑲᑐᔾᔨᖃᑎᒌᓂᒃ ᓱᕈᓯᖅᓯᐅᑎᓕᕆᔪᓂᒃ ᐊᒻᒪ ᑎᒍᐊᖅᑐᓕᕆᔪᓂᒃ.  ᐃᓄᓕᕆᔨᒃᑯᑦ 
ᐃᓕᑕᖅᓯᐅᒪᖕᒪᑕ ᖃᓄᐃᓕᐅᕆᐊᓕᖕᓂᒃ ᐅᖃᐅᔾᔪᖅᓱᐃᔾᔪᑎᓂᒡᓗ ᐊᑐᐃᓐᓇᕈᖅᑎᑕᐅᔪᓂᒃ ᑐᓴᖅᑕᐅᔪᓐᓇᖅᑐᓂᒃ 
ᑲᙳᓇᖅᑐᓕᕆᔪᓂᒡᓗ ᑲᒥᓯᓇᒧᑦ, ᐱᓕᕆᕐᔪᐊᓚᐅᖅᑐᒧᑦ ᑐᓴᕋᓱᖕᓂᐅᓚᐅᖅᑐᖅ ᐃᖏᕐᕋᑎᖦᖢᓂᐅᒃ ᐊᕕᒃᑐᖅᓯᒪᔪᓂ 
ᐃᓄᐃᑦ ᑲᑐᔾᔨᖃᑎᒌᑦ. ᐃᓄᓕᕆᔨᒃᑯᑦ ᐱᓕᕆᖃᑎᖃᐃᓐᓇᕐᓂᐊᖅᐳᑦ ᑲᒥᓯᓇᒥᒃ ᒪᓕᒃᑕᐅᕙᒃᑐᑦ ᑭᖑᓪᓕᖅᐹᒥ 

ᐋᖅᑭᒃᓱᖅᑕᐅᓕᖅᐸᑕ. ᐃᓄᓕᕆᔨᒃᑯᑦ ᐱᓕᕇᓐᓇᕐᓂᐊᖅᐳᑦ ᐱᓕᕆᐊᒃᓴᒥᓂᒃ ᑭᖑᓪᓕᖅᐹᒥ ᐋᖅᑭᒃᓱᐃᑎᓪᓗᒋᑦ 
ᒪᓕᒃᑕᐅᔪᒃᓴᓂᒃ ᓴᖅᑭᑕᐅᓛᖅᑐᑦ 2017−ᒥ ᐅᐱᕐᖔᒃᑯᑦ ᑲᑎᒪᓕᖅᐸᑕ.  

 

ᐊᔭᐅᖅᑎᑦ ᑲᑎᒪᔨᑦ ᐱᖁᔨᕗᖔᓕᐊᖓ 8:  
ᐊᔭᐅᖅᑎᑦ ᑲᑎᒪᔨᑦ ᐱᖁᔨᕗᖔᓕᐅᖅᐳᑦ ᒥᓂᔅᑕᐃᑦ ᐱᓕᕆᐊᒃᓴᓕᑦ ᓄᓇᕗᑦ ᒐᕙᒪᒃᑯᓐᓄᑦ ᓴᖅᑭᑦᑎᓛᖁᓪᓗᒋᑦ 
ᒪᓕᒐᓕᐅᕐᕕᖕᒥ, ᓈᒻᒪᖅᑰᑦᑎᓗᑎᒃ, ᐊᕐᕌᒍᓕᒫᖅᓯᐅᑦ ᐅᓂᒃᑳᓂᒃ ᑳᓐᑐᓛᒃᑕᐅᓯᒪᔪᓂᒃ, ᓂᐅᕕᐊᖑᔪᓂᒃ ᐊᒻᒪ 
ᐊᑐᖅᑐᐊᖅᑎᑦᑎᓂᕐᒧᑦ ᐱᓕᒐᕆᔾᔪᓯᕐᓂᒃ ᑕᒪᐃᓐᓂ ᒐᕙᒪᒃᑯᑦ ᑎᒥᖁᑎᖏᓐᓂ ᐊᒻᒪ ᓄᓇᕗᒻᒥ ᑯᐊᐳᕇᓴᓂ, 
ᐅᑯᐊᖑᓪᓗᑎᒃ:  

• ᐃᓄᖕᓄᑦ ᓇᖕᒥᓂᖃᖅᑐᓄᑦ ᐊᑭᓕᒃᓴᓂᒡᕕᒃ;  
• ᓄᓇᕗᒻᒥ ᐱᕙᓪᓕᐊᔪᓕᕆᔨᑦ ᑯᐊᐳᕇᓴᒃᑯᑦ;  
• ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ;  
• ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ; ᐊᒻᒪ  
• ᓄᓇᕗᒻᒥ ᓯᓚᑦᑐᖅᓴᕐᕕᒃ.  

 
ᐊᔭᐅᖅᑎᑦ ᑲᑎᒪᔨᑦ ᐱᖁᔨᕗᖔᓕᐅᒃᑲᓐᓂᖅᐳᑦ ᓄᓇᕗᑦ ᒐᕙᒪᒃᑯᑦ, ᐃᓚᒋᔭᐅᓪᓗᓂ ᐱᓕᕆᐊᕇᓐᓇᖅᑕᖓᓄᑦ 
ᕿᒥᕐᕈᔾᔪᓯᕐᒧᑦ ᓂᐅᕕᐊᖑᕙᒃᑐᓂᒃ, ᑳᓐᑐᓛᒃᑕᐅᓯᒪᔪᓂᒃ ᐊᒻᒪ ᐊᑐᖅᑐᐊᖅᑎᑦᑎᓂᕐᒧᑦ ᐱᓕᕆᔾᔪᓯᕐᓄᑦ, ᐱᓕᕆᓗᑎᒃ 
ᐱᕙᓪᓕᐊᑎᑦᑎᓇᓱᒡᓗᑎᒃ ᐱᓕᕆᔾᔪᓯᕐᒥᒃ ᐱᕕᖃᕈᑕᐅᔪᓐᓇᖅᑐᒥᒃ ᖃᓄᖅ ᐊᔾᔨᒌᙱᑎᒋᖕᒪᖔᑕ ᖃᐅᔨᓇᓱᒃᐸᒡᓗᒋᑦ 
ᐊᖏᖅᑕᐅᓯᒪᔪᑦ “ᐊᑭᑐᓛᖓᓄᑦ ᐱᔭᐅᔪᓐᓇᖅᑐᑦ” ᑳᓐᑐᓛᑦ ᐊᒻᒪ ᐊᑭᓕᖅᓱᕆᐊᓕᑦ ᐱᓕᕆᐊᖑᓯᒪᔪᑦ ᒪᓕᒡᓗᒋᑦ ᑖᒃᑯᐊ 
ᑳᓐᑐᓛᒃᑕᐅᓯᒪᔪᑦ.   

 

ᓄᓇᕗᑦ ᒐᕙᒪᒃᑯᑦ (GN) ᑭᐅᔭᖓ: 

ᐅᑯᐊ ᑎᑎᕋᖅᓯᒪᔪᑦ ᑭᐅᔾᔪᑎᑦ ᐊᑐᐃᓐᓇᕈᖅᑎᑕᐅᔪᑦ ᓄᓇᕗᒻᒥ ᓇᖕᒥᓂᖃᖅᑐᓄᑦ ᐊᑭᓕᒃᓴᓂᒡᕕᖕᒥ:  

ᓄᓇᕗᒻᒥ ᓇᖕᒥᓂᖃᖅᑐᓄᑦ ᐊᑭᓕᒃᓴᓂᒡᕕᒃ ᐱᐅᓯᕚᓪᓕᖅᓯᒪᔪᖅ ᐱᕕᒃᓴᖏᓐᓂᒃ ᓴᖅᑭᑦᑎᓂᐊᓕᕌᖓᑕ ᐊᕐᕌᒍᓕᒫᖅᓯᐅᑦ 
ᐅᓂᒃᑳᓂᒃ ᑳᓐᑐᓛᒃᑕᐅᓯᒪᔪᓂᒃ, ᓂᐅᕕᐊᖑᕙᓪᓕᐊᔪᓂᒃ, ᐊᒻᒪ ᐊᑐᖅᑐᐊᖅᑎᑦᑎᓂᕐᒧᑦ ᐱᓕᕆᔾᔪᓯᕐᓂᒃ. ᑯᐊᐳᕇᓴᒃᑯᑦ 
ᐊᖏᖅᐳᑦ ᓱᓕᒃᑲᓐᓂᖅ ᐱᐅᓯᒋᐊᖅᑎᑦᑎᒃᑲᓐᓂᕆᐊᖃᕐᓂᖏᓐᓂᒃ ᐱᕕᒃᓴᕆᑎᑕᐅᖃᑦᑕᖅᑐᓂᒃ. ᐅᖃᐅᓯᐅᓚᐅᖅᑐᖅ 
ᐊᔭᐅᖅᑎᑦ ᑲᑎᒪᔨᓄᑦ, 2016/2017−ᒥ ᑎᑎᖅᑲᑦ ᓂᕆᐅᖁᔨᔪᑦ ᐅᖃᖅᓯᒪᖕᒪᑕ ᑖᒃᑯᓂᖓ ᐅᓂᒃᑲᐅᓯᐅᒋᐊᓕᖕᓂᒃ.   

ᓄᓇᕗᒻᒥ ᓇᖕᒥᓂᖃᖅᑐᓄᑦ ᐊᑭᓕᒃᓴᓂᒡᕕᖕᒥ 2014/2015−ᒧᑦ ᐊᒻᒪ 2015/2016−ᒧᑦ ᑳᓐᑐᓛᒃᑕᐅᓯᒪᔪᑦ, 
ᓂᐅᕕᐊᖑᓯᒪᔪᑦ, ᐊᒻᒪ ᐊᑐᖅᑐᐊᖅᑎᑦᑎᓂᕐᒧᑦ ᐱᓕᕆᔾᔪᑕᐅᓯᒪᔪᑦ ᐅᓂᒃᑳᑦ ᓴᖅᑭᑕᐅᓚᐅᖅᓯᒪᓂᖏᓐᓂᒃ ᐅᑐᐱᕆ 21, 
2016-ᖑᑎᓪᓗᒍ. ᐊᑭᖏᑦ ᐅᖃᐅᓯᐅᓯᒪᓪᓗᑎᒃ ᐊᑭᓕᖅᓱᕆᐊᓕᖕᓂ.  

 

ᐅᑯᐊ ᑭᐅᔾᔪᑎᑦ ᐊᑐᐃᓐᓇᕈᖅᑎᑕᐅᓚᐅᖅᑐᑦ ᓄᓇᕗᒻᒥ ᐱᕙᓪᓕᐊᔪᓕᕆᔨᑦ ᑯᐊᐳᕇᓴᒃᑯᓐᓄᑦ:  

ᓄᓇᕗᒻᒥ ᐱᕙᓪᓕᐊᔪᓕᕆᔨᑦ ᑯᐊᐳᕇᓴᒃᑯᑦ ᐱᐅᓯᕚᓪᓕᖅᓯᒪᓕᕐᒥᔪᑦ ᐱᕕᒃᓴᕆᕙᒃᑕᖏᓐᓂᒃ ᓴᖅᑭᑦᑎᓂᐊᓕᕌᖓᑕ 
ᐊᕐᕌᒍᓕᒫᖅᓯᐅᑦ ᐅᓂᒃᑳᒥᓂᒃ ᑳᓐᑐᓛᒃᑕᐅᓯᒪᔪᓂᒃ, ᓂᐅᕕᐊᖑᕙᒃᑐᓂᒃ, ᐊᒻᒪ ᐊᑐᖅᑐᐊᖅᑎᑦᑎᓂᕐᒧᑦ ᐱᓕᕆᔾᔪᓯᕐᓂᒃ. 
ᑯᐊᐳᕇᓴᒃᑯᑦ ᐊᖏᖅᓯᒪᕗᑦ ᓱᓕᒃᑲᓐᓂᖅ ᐱᐅᓯᒋᐊᖅᑎᑦᑎᒃᑲᓐᓂᕆᐊᖃᕐᓂᖏᓐᓂᒃ ᐱᕕᒃᓴᕆᑎᑕᐅᕙᒃᑐᓂᒃ. ᐊᔭᐅᖅᑎᑦ 
ᑲᑎᒪᔨᓄᑦ ᐅᖃᐅᓯᐅᓚᐅᖅᑐᖅ, 2016/2017−ᒥ ᑎᑎᖅᑲᑦ ᓂᕆᐅᖁᔨᔪᑦ ᐅᖃᖅᓯᒪᖕᒪᑕ ᑖᒃᑯᓂᖓ 
ᐅᓂᒃᑲᐅᓯᐅᔭᕆᐊᓕᖕᓂᒃ.   

ᓄᓇᕗᒻᒥ ᐱᕙᓪᓕᐊᔪᓕᕆᔨᑦ ᑯᐊᐳᕇᓴᒃᑯᑦ 2013/2014−ᒧᑦ ᐊᒻᒪ 2014/2015−ᒧᑦ ᑳᓐᑐᓛᒃᑎᑦᑎᓂᕐᒥᒃ, 
ᓂᐅᕕᐊᖑᕙᒃᑐᓂᒃ, ᐊᒻᒪ ᐊᑐᖅᑐᐊᖅᑎᑦᑎᓂᕐᒧᑦ ᐱᓕᕆᔾᔪᓯᕐᓂᒃ ᐅᓂᒃᑳᑦ ᓴᖅᑭᑕᐅᓚᐅᕐᓂᖏᓐᓂᒃ ᐅᑐᐱᕆ 21, 
2016−ᒥ. ᓄᓇᕗᒻᒥ ᐱᕙᓪᓕᐊᔪᓕᕆᔨᑦ ᑯᐊᐳᕇᓴᒃᑯᑦ ᐃᓚᓕᐅᔾᔨᓚᐅᖅᐳᑦ 2015-16−ᒧᑦ ᑳᓐᑐᓛᒃᑎᑦᑎᓂᕐᒧᑦ, 
ᓂᐅᕕᖅᑐᓕᕆᓂᕐᒧᑦ ᐊᒻᒪ ᐊᑐᖅᑐᐊᖅᑎᑦᑎᓂᕐᒧᑦ ᐱᓕᕆᔾᔪᓯᕐᓂᒃ ᐊᕐᕌᒍᓕᒫᖅᓯᐅᑦ ᐅᓂᒃᑳᑦ ᓴᖅᑭᑕᐅᓚᐅᖅᐳᑦ 
ᒪᓕᒐᓕᐅᕐᕕᖕᒥ ᐅᑐᐱᕆ 25 2016−ᒥ. ᐊᑭᖏᑦ ᐅᖃᐅᓯᐅᓯᒪᔪᑦ ᐊᑭᓕᖅᓱᕆᐊᓕᖕᓂ.  

 
ᐅᑯᐊ ᑎᑎᕋᖅᓯᒪᔪᑦ ᑭᐅᔾᔪᑎᑦ ᐊᑐᐃᓐᓇᕈᖅᑎᑕᐅᔪᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑭᐅᔾᔪᑎᖏᓐᓂᒃ: 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ (NHC) ᐱᓕᕆᓲᖑᕗᑦ ᐃᓄᖕᓅᖓᔪᑦ ᐅᓂᒃᑲᐅᓯᕐᓂᒃ ᓂᐅᕕᐊᖑᖃᑦᑕᖅᓯᒪᔪᓂᒃ 
ᐱᕐᔪᐊᖑᑎᑉᐸᒃᖢᒋᑦ. ᐅᑭᐅᑦ ᖃᔅᓯᑲᓪᓚᑦ ᐊᓂᒍᖅᓯᒪᓕᖅᑐᑦ, ᐃᒡᓗᓕᕆᔨᕐᔪᐊᒃᑯᑦ ᓴᖅᑭᑦᑎᓯᒪᓕᖅᐳᑦ 
ᐊᕐᕌᒍᓕᒫᖅᓯᐅᑎᒥᒃ ᑳᓐᑐᓛᒃᑎᑦᑎᓂᕐᒧᑦ ᐊᒻᒪ ᓂᐅᕕᐊᖑᖃᑦᑕᖅᓯᒪᔪᓂᒃ ᐅᓂᒃᑳᖏᓐᓂᒃ ᒪᓕᒐᓕᐅᕐᕕᖕᒧᑦ. ᐅᓂᒃᑳᖅ 
ᓴᖅᑭᑕᐅᒐᔪᒃᑐᖅ ᐅᑭᐅᒃᑯᑦ ᒪᓕᒐᓕᐅᕐᕕᖕᒥ ᑲᑎᒪᓕᕌᖓᑕ.  

ᑭᖑᓂᖔᑦᑎᓐᓂ ᐅᑭᐅᖑᓵᖅᑐᓂᒃ, ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᓴᖅᑭᑦᑎᓂᐊᖅᑐᑦ 2015/16−ᒧᑦ ᐊᕐᕌᒍᓕᒫᖅᓯᐅᑦ 
ᑳᓐᑐᓛᒃᑕᐅᓯᒪᔪᓄᑦ ᐊᒻᒪ ᓂᐅᕕᐊᖑᕙᓪᓕᐊᔪᓄᑦ ᐅᓂᒃᑳᖅ ᓴᖅᑭᑕᐅᓛᖅᑐᖅ ᐅᑭᐅᒃᑯᑦ 2017-ᒥ. ᑭᖑᓂᐊᒍᑦ 
ᓴᖅᑭᑕᐅᓚᐅᖅᑎᓪᓗᒍ ᐅᓂᒃᑳᖅ, ᑎᑎᖅᑲᙳᖅᑎᑦᑎᓛᕐᒥᔪᑦ ᐊᑐᐃᓐᓇᕈᖅᑎᑕᐅᓗᑎᒃ ᖃᕋᓴᐅᔭᒃᑯᑦ ᑐᖅᑯᖅᑕᐅᔪᓐᓇᕐᓗᓂ 
ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐃᑭᐊᖅᑭᕕᖓᓐᓂ.  

ᒪᓕᒐᓕᐅᕐᕕᖕᒥ ᐅᓪᓗᓕᖅᑕᐅᓯᒪᙱᑦᑐᑦ ᐊᕐᕌᒍᓕᒫᖅᓯᐅᑦ ᑳᓐᑐᓛᒃᑎᑦᑎᓂᕐᒧᑦ ᓂᐅᕕᐊᓄᓪᓗ ᐅᓂᒃᑳᑦ 
ᓴᖅᑭᑕᐅᔭᕆᐊᖃᖅᐳᖅ, ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐊᒃᓱᕉᑎᖃᕐᓗᑎᒃ ᓴᖅᑭᑦᑎᒋᐊᓛᖅᐳᑦ ᐅᓂᒃᑲᒥᒃ ᐅᑭᐅᒃᑯᑦ 
ᑲᑎᒪᓯᒋᐊᓚᐅᙱᓐᓂᖏᓐᓂᒃ ᒪᓕᒐᓕᐅᕐᕕᖕᒥᐅᑦ ᐊᕐᕌᒍᑕᕌᖓᑦ.  

ᓱᓕ ᑲᑎᑕᐅᓚᐅᙱᑎᓪᓗᒋᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐊᕐᕌᒍᓕᒫᖅᓯᐅᑦ ᑳᓐᑐᓛᒃᑕᐅᖃᑦᑕᖅᑐᓄᑦ 
ᓂᐅᕕᐊᖑᖃᑦᑕᖅᑐᓄᓪᓗ ᐅᓂᒃᑳᑦ, ᐃᒡᓗᓕᕆᔨᕐᔪᐊᒃᑯᑦ ᐊᑐᓕᖅᑎᑦᑎᕙᓪᓕᐊᓂᐊᖅᐳᑦ ᑎᑎᕋᖅᓯᒪᔪᓂᒃ “ᐊᑭᑐᓛᖓᓐᓄᑦ 
ᐱᔭᐅᔪᓐᓇᖅᑐᑦ” ᓯᕗᓂᒃᓴᑦᑎᓐᓂ ᑳᓐᑐᓛᒍᑕᐅᖃᑦᑕᓛᖅᑐᓄᑦ ᓂᐅᕕᐊᖑᖃᑦᑕᓛᖅᑐᓄᓪᓗ ᐅᓂᒃᑳᓄᑦ. ᐱᓗᐊᖅᑐᒥ, 
ᓂᐅᕐᕈᑕᐅᕙᓪᓕᐊᔪᓄᑦ “ᓴᓇᔭᐅᔪᒃᓴᓄᑦ” ᐊᒻᒪ “ᐱᔨᑦᑎᕋᐅᑎᓄᑦ”, ᑖᒃᑯᐊ ᐃᓚᓕᐅᔾᔭᐅᔪᓐᓇᕐᓂᖅᓴᐅᓂᖏᓐᓄᑦ 
ᑐᙵᕕᒋᔭᐅᓪᓗᑎᒃ ᑎᑎᖅᑲᓂᒃ ᐸᐸᑦᑎᔭᕆᐊᖃᕐᓂᖅ ᐃᒡᓗᓕᕆᔨᕐᔪᐊᒃᑯᓐᓂ.  

 
ᐅᑯᐊ ᑎᑎᕋᖅᓯᒪᔪᑦ ᐊᑐᐃᓐᓇᕈᖅᑎᑕᐅᔪᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓄᑦ:  

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖓᑦ (QEC) ᐱᐊᓂᒃᓯᕗᑦ ᐊᕐᕌᒍᓕᒫᖅᓯᐅᒻᒥᒃ ᑳᓐᑐᓛᒃᑎᑦᑎᓂᕐᒧᑦ, ᓂᐅᕕᐊᖑᕙᒃᑐᓂᒃ 
ᐊᒻᒪ ᐊᑐᖅᑐᐊᖅᑎᑦᑎᓂᕐᒧᑦ ᐱᓕᕆᔾᔪᓯᓂᒃ ᐅᓂᒃᑳᒥᒃ ᕿᒥᕐᕈᔭᐅᓯᒪᓪᓗᓂ ᑮᓇᐅᔭᓕᕆᔨᒃᑯᑦ ᐊᖓᔪᖅᑳᖓᓐᓄᑦ (CFO) 
ᐊᒻᒪ ᐊᐅᓚᑦᑎᔨᒻᒪᕆᖕᒧᑦ (CEO), ᐊᖏᖅᑕᐅᓚᐅᙱᓐᓂᖏᓐᓂᒃ ᐆᒻᒪᖅᑯᑎᓕᕆᔨᒃᑯᑦ ᑲᑎᒪᔨᖏᓐᓄᑦ, 
ᑮᓇᐅᔭᓕᕆᔨᒃᑯᓐᓄᑦ ᐊᒻᒪ ᑕᒻᒪᖅᓯᒪᔪᖅᓯᐅᖅᑎᑦ ᑲᑎᒪᔨᓄᑦ. ᐊᖏᖅᑕᐅᓚᐅᖅᑎᓪᓗᒍ, ᑐᓐᓂᖅᑯᑕᐅᓲᖑᓪᓗᓂ 
ᓈᒻᒪᖅᑰᑦᑎᔪᒃᑯᑦ ᒥᓂᔅᑕᒧᑦ ᒪᓕᒐᓕᐅᕐᕕᖕᒥ ᓴᖅᑭᑦᑐᓐᓇᖅᓯᕙᒃᖢᓂᐅᒃ.  

ᐅᑭᐅᑦ ᖃᔅᓯᑲᓪᓚᑦ ᐊᓂᒍᖅᓯᒪᓕᖅᑐᑦ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐅᓂᒃᑳᓕᐊᒥᓂᒃ 
ᑳᓐᑐᓛᒃᑎᑦᑎᓂᕐᒥᒃ,ᓂᐅᕕᐊᖑᕙᒃᑐᓂᒃ ᐊᒻᒪ ᐊᑐᖅᑐᐊᖅᑎᑦᑎᓂᕐᒧᑦ ᐱᓕᕆᔾᔪᓯᖏᓐᓂᒃ ᓴᖅᑭᑦᑎᖃᑦᑕᖅᓯᒪᕗᑦ 
ᓈᒻᒪᖅᑰᑦᑎᓪᓗᑎᒃ, 2015-2016−ᒧᑦ ᐅᓂᒃᑳᖅ ᓴᖅᑭᑕᐅᓛᕋᓱᒋᔭᐅᕗᖅ 2017−ᒥ ᒪᓕᒐᓕᐅᕐᕕᖕᒥ ᑲᑎᒪᓕᖅᐸᑕ.   

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᓴᖅᑭᑦᑎᓯᒪᕗᑦ 2011-2012 ᐊᒻᒪ 2012-2013 ᐅᓂᒃᑳᒥᒃ ᐅᑐᐱᕆ 2014−ᒥ 
ᒪᓕᒐᓕᐅᕐᕕᖕᒥ ᑲᑎᒪᑎᓪᓗᒋᑦ. 2013-2014−ᒧᑦ ᐅᓂᒃᑳᖅ ᓴᖅᑭᑕᐅᓚᐅᖅᖢᓂ ᒪᐃ 2015−ᒥ ᒪᓕᒐᓕᐅᕐᕕᖕᒥ 
ᑲᑎᒪᑎᓪᓗᒋᑦ. 2014-2015−ᒥ ᐅᓂᒃᑳᖓ ᓴᖅᑭᑕᐅᓚᐅᖅᓯᒪᓪᓗᓂ ᓄᕕᐱᕆ 2016−ᒥ ᒪᓕᒐᓕᐅᕐᕕᖕᒥ ᑲᑎᒪᑎᓪᓗᒋᑦ.   

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐱᓕᕇᓐᓇᕐᓂᐊᖅᑐᑦ ᖃᓄᖅ ᐊᔾᔨᒌᙱᑎᒋᖕᒪᖔᑕ ᐊᖏᖅᑕᐅᓯᒪᔪᑦ ᐊᑭᑐᓛᖓᓐᓂᒃ 
ᐱᔭᐅᔪᓐᓇᖅᑐᑦ ᑳᓐᑐᓛᒃᑕᐅᔾᔪᓯᕐᓄᑦ ᐊᒻᒪ ᐊᑭᓕᖅᓱᖅᑕᐅᔪᓄᑦ. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐱᓕᕆᓯᒪᓕᖅᑐᑦ 
ᐱᐅᓯᒋᐊᖅᑎᑦᑎᓇᓱᒃᖢᑎᒃ ᖃᕋᓴᐅᔭᒃᑯᑦ ᑎᑎᕋᖃᑦᑕᖅᑕᖏᓐᓂᒃ ᐃᖏᕐᕋᓯᒋᐊᕈᑎᒃᓴᓂᒃ ᐊᕐᕌᒍᓕᒫᖅᓯᐅᑦ ᐅᓂᒃᑳᖏᓐᓄᑦ 
ᐱᓕᕆᑎᑦᑎᓯᒪᓕᖅᖢᑎᒡᓗ ᖃᒪᓂ’ᑐᐊᕐᒥ ᐃᖅᑲᓇᐃᔭᖅᑎᓂᒃ ᕿᒥᕐᕈᑎᖦᖢᒋᑦ ᐊᑐᓕᖅᑎᑦᑎᔨᐅᑎᖦᖢᒋᓪᓗ 
ᐱᐅᓯᒋᐊᖅᑕᐅᓯᒪᔪᓂᒃ ᖃᕋᓴᐅᔭᒃᑯᑦ ᑎᑎᕋᖅᑕᐅᕙᓪᓕᐊᔪᓂᒃ ᐅᓂᒃᑳᕈᓯᖏᓐᓂᒡᓗ.   

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐱᐅᓯᒋᐊᖅᑎᑦᑏᓐᓇᕐᓂᐊᖅᐳᑦ ᐃᓄᖕᓄᑦ ᐅᓂᒃᑳᓕᐊᕆᕙᒃᑕᖏᓐᓂᒃ ᑐᑭᓯᓇᖅᑎᑦᑎᐊᕐᓗᒋᑦ 
ᑳᓐᑐᓛᓕᐊᖑᕙᒃᑐᑦ ᐊᑐᐃᓐᓇᐅᔾᔪᑎᑦ ᐱᓕᕆᔪᓐᓇᖅᑐᓄᑦ ᐊᖏᕈᑎᒃᑯᑦ.  

 

ᐅᑯᐊ ᑭᐅᔾᔪᑎᑦ ᐊᑐᐃᓐᓇᕈᖅᑎᑕᐅᓚᐅᖅᑐᑦ ᓄᓇᕗᒻᒥ ᓯᓚᑦᑐᖅᓴᕐᕕᒡᒥ:  

ᓯᓚᑦᑐᖅᓴᕐᕕᖕᒥᐅᑦ ᓴᖅᑭᑦᑎᓯᒪᓕᖅᑐᑦ 2015-16 ᑳᓐᑐᓛᒃᑎᑦᑎᓂᕐᒥᒃ/ᓂᐅᕕᐊᖑᓯᒪᔪᓂᒃ/ᐊᑐᖅᑐᐊᖅᑎᑦᑎᓂᕐᒧᑦ 
ᐱᓕᕆᔾᔪᓯᕐᓂᒃ ᐅᓂᒃᑲᐅᓯᖏᓐᓂᒃ ᒪᓕᒐᓕᐅᕐᕕᖕᒥ ᐅᐱᕐᖔᒃᑯᑦ ᑲᑎᒪᑎᓪᓗᒋᑦ.   

 

ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ ᑭᐅᔾᔪᑖ:  
 
ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ ᓂᐅᕕᖅᑐᓕᕆᓂᕐᒧᑦ ᒪᓕᒃᑕᐅᕙᒃᑐᑦ ᑕᑯᒃᓴᐅᑎᑦᑎᕗᑦ ᐅᓂᒃᑳᑦ 
ᑎᑎᕋᖅᑕᐅᖃᑦᑕᕐᓂᖏᓐᓂᒃ ᐊᕐᕌᒍᒃᑳᖓᑦ ᑐᙵᕕᒋᔭᐅᓪᓗᑎᒃ ᑎᑎᕋᖅᓯᒪᔪᑦ ᖃᓄᐃᓕᖓᓕᕐᓂᖏᑦ ᐊᔾᔨᒌᙱᑦᑐᑦ 
ᓂᐅᕕᐊᖑᕙᒃᑐᑦ ᒪᓕᒃᖢᒋᑦ (CAR-PAR ᐅᓂᒃᑳᖅᓯᒪᔪᓂᒃ). 
ᑮᓇᐅᔭᑦ ᐊᑐᖅᑕᐅᔪᑦ ᐊᔾᔨᒌᙱᒐᔪᒃᐳᑦ ᑳᓐᑐᓚᒃᑎᑦᑎᓂᕐᒧᑦ (ᑮᓇᐅᔭᓕᕆᓐᓇᖅ ᐊᕐᕌᒍ ᖄᖐᓐᓇᐃᓚᐅᖅᐸᒃᖢᑎᒃ).   
ᒐᕙᒪᒃᑯᑦ ᒫᓐᓇ ᐱᓕᕆᔾᔪᓯᖃᙱᒻᒪᑕ ᐅᓂᒃᑲᐅᓯᖃᕐᓂᕐᒥᒃ ᑳᓐᑐᓛᒃᑕᐅᓯᒪᔪᓂᒃ ᖃᐅᔨᓴᖅᑕᐅᔪᓐᓇᖃᑦᑕᕐᒪᑕ 
ᑮᓇᐅᔭᐃᔭᕈᑕᐅᓚᐅᖅᑐᑦ.  
 

ᐊᔭᐅᖅᑎᑦ ᑲᑎᒪᔨᑦ ᐱᖁᔨᕗᖔᓕᐊᖓ 9:  
ᐊᔭᐅᖅᑎᑦ ᑲᑎᒪᔨᑦ ᐱᖁᔨᕗᖔᓕᐊᕆᓚᐅᖅᑕᖓᓐᓂᒃ ᐅᖃᒃᑲᓐᓂᖅᐳᑦ ᓄᓇᕗᑦ ᒐᕙᒪᒃᑯᑦ ᑭᐅᔾᔪᑖ ᐅᓂᒃᑳᓕᐊᒧᑦ 
ᐃᓚᖃᕐᓂᖓᓂᒃ ᓇᓗᓇᐃᖅᓯᒪᑦᑎᐊᖅᑐᒥᒃ ᐱᕕᒃᓴᒥᒃ ᐸᕐᓇᐃᔪᒪᓪᓗᑎᒃ ᖃᐅᔨᔭᐅᖁᓪᓗᒍ ᐋᖅᑭᒋᐊᖅᓯᒪᔪᓂᒃ 
ᐱᔪᓐᓇᕐᓂᕐᒥᒃ ᑐᓴᖅᑕᐅᔪᓐᓇᖅᑐᓂᒃ ᓴᐳᔾᔨᓯᒪᓂᕐᒧᓪᓗ ᑐᓴᖅᑕᐅᔭᕆᐊᖃᙱᑦᑐᓂᒃ ᐱᖁᔭᕐᒥ 
ᐱᔪᓐᓇᐅᑎᒋᔭᐅᔪᓐᓇᖅᑐᒥᒃ ᑐᓴᖅᑕᐅᔪᓐᓇᖅᑐᓂᒃ ᑲᙳᓇᖅᑐᓕᕆᔪᓂᒡᓗ ᑲᒥᓯᓇᒧᑦ ᐃᓱᒪᓕᐊᕆᔭᐅᔪᒥᒃ 
ᐱᓕᕆᒃᑲᓐᓂᖁᔭᐅᒃᐸᑦ ᐱᓕᕆᒃᑲᓐᓂᕈᓐᓇᕐᓗᓂᒋᑦ ᐃᓄᖕᓄᑦ ᑎᒥᒋᔭᐅᔪᒥ ᑎᑎᕋᖅᓯᒪᓂᓕᒃ 36 ᒪᓕᒡᓗᒍ ᐱᔪᓐᓇᕐᓂᕐᒥᒃ 
ᑐᓴᖅᑕᐅᔪᓐᓇᖅᑐᓂᒃ ᓴᐳᔾᔨᓯᒪᓂᕐᒧᓪᓗ ᑐᓴᖅᑕᐅᔭᕆᐊᖃᙱᑦᑐᓂᒃ ᐱᖁᔭᖅ ᓄᓇᕗᒻᒥ ᐃᖅᑲᖅᑐᐃᕕᓕᕆᔨᒃᑯᓐᓄᑦ.  

ᓄᓇᕗᑦ ᒐᕙᒪᒃᑯᑦ (GN) ᑭᐅᔭᖓ: 

ᓄᓇᕗᑦ ᒐᕙᒪᒃᑯᑦ ᕿᒥᕐᕈᓯᒪᓕᖅᑐᑦ ᑖᔅᓱᒥᖓ ᐱᖁᔨᕗᖔᓕᐊᒥᒃ. ᒫᓐᓇᐅᔪᖅ, ᐋᖅᑭᒋᐊᖅᑕᐅᔪᑦ ᐱᖁᔭᕐᒧᑦ 
ᐊᑐᐃᓐᓇᕈᕈᑕᐅᔾᔮᙱᑦᑐᑦ ᐊᐅᓚᑦᑎᔨᐅᔪᓄᑦ ᐸᕐᓇᐃᔨᑦ ᑲᑎᒪᔨᓄᑦ ᑖᔅᓱᒥᖓ ᐱᔪᓐᓇᕐᓂᖃᕐᓗᑎᒃ. ᓄᓇᕗᑦ ᒐᕙᒪᒃᑯᑦ 
ᐊᑐᐃᓐᓇᐅᔪᑦ ᐅᖃᖃᑎᖃᕈᓐᓇᖅᖢᑎᒃ ᐊᐅᓚᑦᑎᔨᑦ ᐸᕐᓇᐃᔨᑦ ᑲᑎᒪᔨᓂᒃ ᐱᔾᔪᑎᖃᕐᓗᑎᒃ ᒪᓕᒋᐊᓕᖕᓂ 
ᐱᓕᕆᐊᖑᒃᑲᓐᓂᖁᔭᐅᔪᓄᑦ ᓄᓇᕗᒻᒥ ᐃᖅᑲᖅᑐᐃᕕᓕᕆᔨᒃᑯᓐᓄᑦ ᐊᒻᒪ ᓂᕆᐅᑦᑎᐊᖅᐳᑦ ᐊᑕᖐᔪᒥᒃ 
ᐅᓂᒃᑳᓕᐊᖓᓐᓂᒃ ᕿᒥᕐᕈᓂᐊᖅᑎᓪᓗᒋᑦ ATIPP ᐱᖁᔭᕐᒥ.  

 



12 
 

ᐊᔭᐅᖅᑎᑦ ᑲᑎᒪᔨᕋᓛᑦ ᐱᖁᔨᕗᖔᓕᐊᖓ 10:  
ᐊᔭᐅᖅᑎᑦ ᑲᑎᒪᔨᑦ ᐱᖁᔨᕗᖔᓕᐊᕆᓚᐅᖅᑕᖓᓐᓂᒃ ᐅᖃᒃᑲᓐᓂᖅᐳᑦ ᓄᓇᕗᑦ ᒐᕙᒪᒃᑯᑦ ᑭᐅᔾᔪᑎᖓ ᑖᔅᓱᒧᖓ 
ᐅᓂᒃᑳᓕᐊᒧᑦ ᐃᓚᓕᐅᔾᔨᓯᒪᓂᖓᓂᒃ ᑐᑭᓯᓇᑦᑎᐊᖅᑐᒥᒃ ᐱᕕᒃᓴᒥᒃ ᐸᕐᓇᐃᔪᒪᑎᓪᓗᒋᑦ ᖃᐅᔨᔭᐅᖁᓪᓗᒍ 
ᐋᖅᑭᒋᐊᖅᓯᒪᔪᓂᒃ ᐱᔪᓐᓇᕐᓂᕐᒥᒃ ᑐᓴᖅᑕᐅᔪᓐᓇᖅᑐᓂᒃ ᓴᐳᔾᔨᓯᒪᓂᕐᒧᓪᓗ ᑐᓴᖅᑕᐅᔭᕆᐊᖃᙱᑦᑐᓂᒃ ᐱᖁᔭᕐᒥ 
ᓴᖅᑭᔾᔪᑕᐅᔪᓐᓇᕐᓗᑎᒃ ᑐᓴᖅᑕᐅᔪᓐᓇᖅᑐᓂᒃ ᑲᙳᓇᖅᑐᓕᕆᔪᓂᒡᓗ `ᑲᒥᓯᓇᐅᑉ ᐱᖁᔨᕗᖔᓕᐊᖏᑦ ᐱᔾᔪᑎᓖᑦ 
ᐱᔪᓐᓇᕐᓂᕆᔭᖓᓐᓂᒃ ᐃᓱᒪᖅᓲᑎᒋᓗᒋᑦ ᐅᖓᕙᕆᐊᕈᓐᓇᕐᓗᓂᐅᒃ ᐱᕕᒃᓴᖅ ᕿᒥᕐᕈᔭᐅᖁᔭᐅᑎᓪᓗᒍ ᐱᖁᔭᖅ ᒪᓕᒡᓗᒍ 
ᐃᓚᖏᓐᓄᑦ ᐱᔾᔪᑎᓄᑦ.  

ᓄᓇᕗᑦ ᒐᕙᒪᒃᑯᑦ (GN) ᑭᐅᔭᖓ: 

ᓄᓇᕗᑦ ᒐᕙᒪᒃᑯᑦ ᐊᖏᕈᑎᖃᖅᓯᒪᕗᑦ ᑐᓂᓯᓛᖅᖢᑎᒃ ᐋᖅᑭᒋᐊᖅᓯᒪᔪᓂᒃ ᒪᓕᒐᓕᐅᖅᑎᓄᑦ 2017-ᒥ ᐅᐱᕐᖔᒃᑯᑦ 
ᑲᑎᒪᓕᖅᐸᑕ. ᐋᖅᑭᒋᐊᖅᓯᒪᔪᑦ ᐃᓚᓕᐅᑎᓯᒪᓛᖅᑐᑦ.   

ᐊᔭᐅᖅᑎᑦ ᑲᑎᒪᔨᑦ ᐱᖁᔨᕗᖔᓕᐊᖓ 11:  
ᐊᔭᐅᖅᑎᑦ ᑲᑎᒪᔨᑦ ᐅᖃᒃᑲᓐᓂᖅᐳᑦ ᐃᑲᔪᖅᓱᐃᓂᖏᓐᓂᒃ ᖃᐅᔨᒪᔭᐅᖁᓪᓗᒍ ᕿᒥᕐᕈᔭᐅᓂᖓ ᐱᔪᓐᓇᕐᓂᕐᒥᒃ 
ᑐᓴᖅᑕᐅᔪᓐᓇᖅᑐᓂᒃ ᓴᐳᔾᔨᓯᒪᓂᕐᒧᓪᓗ ᑐᓴᖅᑕᐅᔭᕆᐊᖃᙱᑦᑐᓂᒃ ᐱᖁᔭᕐᒥ ᐃᓚᓕᐅᔾᔨᓯᒪᓂᖓᓂᒃ 
ᑐᓴᕋᓱᒡᕕᐅᓚᐅᕐᓂᖓᓂᒃ ᑐᓴᖅᑕᐅᔪᓐᓇᖅᑐᓂᒃ ᑲᙳᓇᖅᑐᓕᕆᔪᓂᒡᓗ ᑲᒥᓯᓇᒧᑦ ᕿᒥᕐᕈᓛᕈᒪᕗᕐᓗ ᑲᒥᓯᓇᐅᑉ 
ᐊᑕᖏᖅᖢᒋᑦ ᐱᖁᔨᕗᖔᓕᐊᖏᓪᓗ ᐋᖅᑭᒋᐊᖅᑕᐅᖁᑐᐃᓐᓇᕆᐊᖃᖅᑕᖏᑦ ᐱᔪᓐᓇᕐᓂᕐᒥᒃ ᑐᓴᖅᑕᐅᔪᓐᓇᖅᑐᓂᒃ 
ᓴᐳᔾᔨᓯᒪᓂᕐᒧᓪᓗ ᑐᓴᖅᑕᐅᔭᕆᐊᖃᙱᑦᑐᓂᒃ ᐱᖁᔭᕐᒧᑦ.    
ᐊᔭᐅᖅᑎᑦ ᑲᑎᒪᔨᑦ ᐅᖃᖅᐳᑦ ᑐᓴᖅᑕᐅᔪᓐᓇᖅᑐᓂᒃ ᑲᙳᓇᖅᑐᓕᕆᔪᓂᒡᓗ ᑲᒥᓯᓇᐅᑉ ᕿᒥᕐᕈᔭᖏᑦ 
ᑐᓐᓂᖅᑯᑕᐅᒋᐊᖃᕐᓂᖏᓐᓂᒃ ᒪᓕᒐᓕᐅᕐᕕᖕᒥ ᐅᖃᖅᑎᑦᑎᔨᑉ ᐊᒡᓚᕝᕕᐊᓄᑦ ᑭᖑᓂᐊᒍᑦ ᑐᓂᔭᐅᓚᐅᙱᓐᓂᖓᓂ 
ᐊᔭᐅᖅᑎᑦ ᑲᑎᒪᔨᓄᑦ ᐊᒻᒪ ᓴᖅᑭᑕᐅᓚᐅᙱᓐᓂᖓᓄᑦ ᒪᓕᒐᓕᐅᕐᕕᖕᒥ.  

ᓄᓇᕗᑦ ᒐᕙᒪᒃᑯᑦ (GN) ᑭᐅᔭᖓ: 

ᓄᓇᕗᑦ ᒐᕙᒪᒃᑯᑦ ᐊᓯᔾᔨᖅᓱᐃᕙᓪᓕᐊᕗᑦ ᐱᔪᓐᓇᕐᓂᕐᒥᒃ ᑐᓴᖅᑕᐅᔪᓐᓇᖅᑐᓂᒃ ᓴᐳᔾᔨᓯᒪᓂᕐᒧᓪᓗ 
ᑐᓴᖅᑕᐅᔭᕆᐊᖃᙱᑦᑐᓂᒃ ᐱᖁᔭᕐᒧᑦ. ᖃᔅᓯᑲᓪᓚᑦ ᐋᖅᑭᒋᐊᖅᑕᐅᖁᔭᐅᔪᑦ ᐋᖅᑭᒋᐊᕈᑕᐅᓯᒪᖕᒪᑕ ᑲᒥᓯᓇᒧᑦ 
ᑐᓴᕋᓱᐊᓪᓚᓚᐅᖅᖢᑎᒃ ᐊᓯᖏᓐᓄᓪᓗ ᐱᕐᔪᐊᓄᑦ ᓇᖕᒥᓂᖃᖃᑕᐅᔪᓄᑦ. ᑕᑯᓛᕈᒪᑦᑎᐊᖅᑕᕗᑦ ᖃᓄᐃᓕᖓᓕᕐᓂᕆᔭᖏᑦ 
ᑲᒥᓯᓇᐅᑉ ᐊᑕᖏᖅᖢᒋᑦ ᕿᒥᕐᕈᔾᔪᓯᖏᑦ ᐱᖁᔭᕐᒥ, ᑭᓯᐊᓂ ᒫᓐᓇᓕᓴᐃᑦ ᕿᒥᕐᕈᔭᐅᓯᒪᔪᑦ ᕿᒥᕐᕈᔭᐅᔭᕆᐊᖃᕆᓪᓗᑎᒍᑦ 
ᐅᖓᕙᕆᐊᖅᑕᐅᙱᓪᓗᑎᒃ.  

 
ᐊᔭᐅᖅᑎᑦ ᑲᑎᒪᔨᑦ ᐱᖁᔨᕗᖔᓕᐊᖓ 12:  
ᐊᔭᐅᖅᑎᑦ ᑲᑎᒪᔨᑦ ᐱᖁᔨᕗᖔᓕᐊᕆᓚᐅᖅᑕᖓᓐᓂᒃ ᐅᖃᒃᑲᓐᓂᖅᐳᑦ ᓄᓇᕗᒻᒧᑦ ᑲᒥᓯᓇ ᐅᐸᒍᑎᓪᓚᑦᑖᕐᓗᓂ 
ᑲᑎᒪᖃᑎᖃᓛᖁᔭᐅᕗᖅ ᐃᓄᐃᑦ ᖃᐅᔨᒪᔭᑐᖃᖏᑦ ᑲᑎᒪᔨᓄᑦ ᖃᓄᖅ ᑕᐅᑐᖅᑰᖅᑕᖃᕐᒪᖔᑕ ᐱᔾᔪᑎᓕᖕᓂᒃ 
ᐱᔪᓐᓇᕐᓂᕐᒥᒃ ᑐᓴᖅᑕᐅᔪᓐᓇᖅᑐᓂᒃ ᓴᐳᔾᔨᓯᒪᓂᕐᒧᓪᓗ ᑐᓴᖅᑕᐅᔭᕆᐊᖃᙱᑦᑐᓂᒃ ᖃᑯᒍᑦᑎᐊᖅ ᐊᔪᕐᓇᕈᓐᓃᑐᐊᖅᐸᑦ.  
ᐊᔭᐅᖅᑎᑦ ᑲᑎᒪᔨᑦ ᐱᖁᔨᕗᖔᓕᐅᒃᑲᓐᓂᖅᐳᑦ ᑲᒥᓯᓇ ᐃᓚᓕᐅᔾᔨᖁᓪᓗᒍ ᐊᕐᕌᒍᓕᒫᖅᓯᐅᑦ ᐅᓂᒃᑳᖓᓐᓄᑦ 
ᒪᓕᒐᓕᐅᕐᕕᖕᒧᐊᕐᓂᐊᖅᑕᖓᓄᑦ, ᓇᓗᓇᐃᖅᓯᒪᓗᓂ ᐃᓄᐃᑦ ᖃᐅᔨᒪᔭᑐᖃᖏᑦ ᑲᑎᒪᔨᓂᒃ ᑲᑎᒪᖃᑎᖃᓚᐅᕐᓂᖓᓂᒃ.  

ᓄᓇᕗᑦ ᒐᕙᒪᒃᑯᑦ (GN) ᑭᐅᔭᖓ: 

ᐅᖃᐅᓯᒃᓴᖅᑕᖃᙱᑦᑐᖅ ᓄᓇᕗᑦ ᒐᕙᒪᒃᑯᓐᓂ ᑖᓐᓇ ᐱᖁᔨᕗᖔᓕᐊᖅ ᐱᔾᔪᑎᒋᓪᓗᒍ.  

 


	ᐊᔭᐅᖅᑏᑦ ᑲᑎᒪᔨᓄᑦ ᑭᐅᔾᔪᑕᐅᔪᑦ ᒐᕙᒪᒃᑯᑦ ᑮᓇᐅᔭᓕᕆᔾᔪᑎᖏᑦ, ᐃᓛᒃᑰᖅᑐᑦ ᐱᓕᕆᔨᑦ ᐊᓯᖏᓪᓗ ᑎᒥᒋᔭᐅᔪᑦ ᐅᓂᒃᑳᖏᑦ ᖃᐅᔨᓴᖅᑕᐅᔾᔪᑎᑦ  2015-2016 ᐊᕐᕌᒍᓕᒫᖅᓯᐅᑦ ᐅᓂᒃᑳᒥ ᑐᓴᖅᑕᐅᔪᓐᓇᖅᑐᓂᒃ ᑲᙳᓇᖅᑐᓕᕆᔪᓂᒡᓗ ᑲᒥᓯᓇᒧᑦ ᓄᓇᕗᒻᒥ

